
REDAKSIONEEL

Mense is dikwels geneig om iets soos vervolging of selfs 
swaarkry en verlies uit te sonder as omstandighede 
waar onder die egtheid van ’n mens se geloof waarlik 
ge toets word. Inderdaad word die egtheid van mense se 
ge loof onder sulke omstandighede getoets, maar nie alle 
gelo wiges word aan sulke buitengewone omstandig hede 
bloot ge stel nie. Die ware toets vir die egtheid van ons 
geloof, vind eerder onder alledaagse omstan dig hede 
plaas. Daarom is daar min plekke waar die “tyre-die-
teer” so hard tref, soos juis in die huwelik.

Woorde én dade
Die Bybel is baie duidelik daaroor dat ons belydenis en 
die praktyk van ons Christelike lewenswandel, mekaar 
behoort te komplementeer en nie moet weerspreek nie. 
Vandaar Jakobus se vraag in hoofstuk 2:14: 

Wat baat dit, my broeders, as iemand sê dat hy 
die geloof het, maar hy het die werke nie? 

Die ware toets vir iemand se geloof lê nie noodwendig 
in die suiwerheid van sy belydenis nie, maar in die 
uitleef daarvan. 

Kort ná sy dood in Mei 2020, het verskeie vroue na vore 
gekom wat die briljante Amerikaanse apologeet, Ravi 
Zacharias, van mishandeling, onbehoorlike gedrag en 
selfs verkragting beskuldig het. Ravi Zacharias Inter na
tional Ministries het in 2021 ’n twaalfbladsy ver slag oor 
hulle ondersoek na die bewerings vrygestel, waarin baie 
van hierdie bewerings bevestig is.1 Miljoene gelo wi ges 
wie se geloof deur Zacharias se uitsonderlike apo loge tie se 
vermoë versterk is, is ontnugter. Sy gesin en mense wat 
baie naby hom was, is ontnugter. Die toets vir egtheid 
word immers nie aangelê waar briljante apologete, glad 
van tong en flink van verstand, met groot vernuf hulle 

weldeurdagte argumente voor groot skares mense uit ryg 
nie, maar daar waar die “tyre-die-teer” tref ...

Deur Gód saamgevoeg
Daar is min huwelike wat nie met ’n blinkoogpaartjie 
voor ’n kansel begin nie. Die huweliksformulier wat 
voor gehou word om die oorsprong, aard en duur van 
die huwelik vanuit die Skrif te begrond, gaan uit van die 
be ly denis dat, soos God vir Eva na Adam gebring het 
om sy vrou te wees, Hy steeds mense as man en vrou 
by me kaarbring. Wanneer ’n paartjie hul huwelik voor 
die aangesig van God sluit, bely hulle kopknikkend en 
dik wels met ’n luide en entoesiastiese “ja,” dat hulle van 
hierdie waarheid oortuig is: God het ons saam gevoeg. 
Vir ’n gelowige is die huwelikseremonie immers nie die 
plek waar ons die keuses wat óns gemaak het, beves tig 
nie, maar waar ons God se hand in die keuse van my 
huweliksmaat erken en bely.

Kyk ’n mens egter na die hoë egskeidingsyfer, ook onder 
gelowiges, dan kan jy nie help om fronsend vrae oor die 
egtheid van daardie belydenis te vra nie. As ons werk
lik bely dat dit Gód is wat ons bymekaargebring het, 
waarom is egskeiding dan vir ons so ’n maklike uitweg? 
Behoort die feit dat Hy ons bymekaargebring het, ons 
nie juis te motiveer om lewenslank aan mekaar getrou 
te bly nie? Behoort dit ons nie juis te motiveer om selfs 
onder die moeilikste omstandighede getrou te bly en 
aan ons huwelike te werk juis omdat ons weet dat Hy 
wat ons bymekaargebring het, getrou is en ons saam met 
sy Seun alles genadiglik skenk wat ons sal nodig hê nie? 
Is dit nie juis hier waar die “tyre-die-teer” behoort te  
tref nie?

Voor die aangesig van God 
Ons bely dikwels in teorie die onmededeelbare eien
skappe van God (daardie eienskappe wat net Hy besit). 

Die huwelik:  
Waar die “tyre-die-teer” régtig tref
Ds. Schalk Strauss

“Waar die ‘tyre-die-teer’ tref,” is nie goeie Afrikaans nie, maar dit is só beskrywend. Dit verwys na die plek 
waar die ware toets vir iets aangelê word; die oomblik van waarheid – daar waar dinge gebeur. 

________________________________________________________________

1 www.bit.ly/3I29t4K

Een daarvan is dat Hy die alwetende God is voor wie 
se aangesig niks verborge is nie. Ons begin ons huwelik 
voor sy troon, want ons bely dat ons elke dag voor sy 
aangesig leef. Ons bely dat daar niks is wat ons vir Hom 
kan wegsteek nie en dat Hy alles van ons weet. Daar is 
immers niks verborge wat nie geopenbaar sal word nie.

Waar dit bely word, verwag ’n mens tog ’n eerlike en 
open hartige verhouding. Jy verwag twee mense wat 
be reid is om hulle sondes teenoor mekaar te bely (vgl. 
Jak. 5:16), omdat God in elke geval elke gedagte ken 
nog voordat dit by die mens opgekom het. Tog leef ons 
dik wels asof God nie die wagwoord van ons selfone het 
of toe gang tot ons geënkripteerde inligting kan kry nie. 
Is dit nie juis hier waar die “tyre-die-teer” behoort 
te tref nie?

Oorwinning oor die sonde
Een van die kernwaarhede van die Christelike geloof, 
is die belydenis van Romeine 6:4: 

Ons is dus saam met Hom begrawe deur die 
doop in die dood, sodat net soos Christus uit 
die dode opgewek is deur die heerlikheid van die 
Vader, ons ook so in ’n nuwe lewe kan wandel.

Hierdie belydenis is veronderstel om ons in staat te stel 
om daardie sondes wat kwylend lippe aflek om ons hu
welike te verskeur, in die Naam van Christus te oorwin. 
Die teorie van heiligmaking behoort juis in daadkrag 
oor te gaan in die manier waarop ons ons eie sonde en 
swakheid hanteer. Hoe dikwels hoor ons egter nie die 
woorde: Hy/sy sal nooit verander nie, dominee! Hoe 
maklik gooi ons nie handdoek in midde die stryd teen 
ons eie sonde en swakheid nie, want dit is net makliker 
om die aftog te blaas as om konstant, in Christus, uit 
die dood van ons sonde op te staan omdat ons meer as 
oorwinnaars (is) (Rom. 8:37). Is dit nie juis hier waar 
die “tyre-die-teer” behoort te tref nie?

Vergifnis van sonde

Kom nou en laat ons die saak uitmaak, sê die 
Here: al was julle sondes soos skarlaken, dit sal 
wit word soos sneeu; al was dit rooi soos purper, 
dit sal word soos wol. 

Hierdie uitspraak van die profeet Jesaja (1:18) vorm 
die hart van die evangelie. As ontroue bruid van Chris
tus, beleef gelowiges daagliks die huwelikstrou van ’n 
Bruidegom wat ons status verander (vgl. Hos. 1) van 
lo ammi (nie my volk) na ammi (my volk), omdat sy 
barmhartige hart Hom beweeg het van ’n posisie van 
lo rugáma (geen ontferming), tot een van rugáma (daar 
is ontferming). Sonder hierdie uitspraak, sou ons geen 
aanspraak gehad het op die koninkryk en rykdomme 
van die hemele nie. Die vergifnis van ons sonde is egter 
meer as net die fondasie van ons geloof. Die vermoë 
om soos God te vergewe, is een van sy mededeelbare 
eienskappe. Christus verklaar immers dat wie ’n ander 
nie kan vergewe nie, self nog nie ware vergifnis voor 
die aangesig van die heilige God ervaar het nie (vgl. 
Mt. 6:1415).

In die huwelik sukkel hierdie belydenis om oor die 
damwal van opgeblaasde lippe te kom en wil ons gereeld 
soos Petrus in Matthéüs 18:21 weet: 

Here, hoe dikwels sal my broeder teen my sondig 
en ek hom vergewe? Tot sewe maal toe? 

Ons wil weet, want ons soek na ’n agterdeur waar ons 
kan sê: Ek het mý deel gedoen. Soos die vrygespreekte 
dienskneg gryp ons dikwels ons mededienskneg (of 
maagd) aan die strot terwyl ons met smeulende woede 
en sissende tong eis: Betaal wat jy my skuld! Is dit nie 
juis hier waar die “tyre-die-teer” behoort te tref nie?

Die spieël van die huwelik
Paulus beskryf nie verniet die huwelik as ’n spieëlbeeld 
van die volmaakte verhouding tussen Christus en sy bruid 
nie (vgl. Efés. 5:2233). Hy en sy bruid is egter meer as 
’n glanspaartjie wat op die voorblad van ’n glans tydskrif 
pryk. Dit is ’n verhouding waar alles opof e rende liefde 
verpersoonlik word. Waar ons huwelike veronderstel 
is om ’n spieëlbeeld van hierdie verhouding te wees, 
behoort mense meer raak te sien as net twee stralende 
huweliksmaats. Hulle behoort die evangelie in ons huwe
like te sien en te hoor. Dit behoort die plek te wees waar 
die grondwaarhede van die evangelie en ons Christelike 
belydenis, hande en voete kry. Dit behoort ’n baken van 
hoop te wees – dié plek waar mense kan sien hoe sonde 
oorwin word, kan proe aan genade en kan beleef dat die 
onmoontlike moontlik is. Die huwelik is inderdaad die 
plek waar die “tyre-die-teer” régtig tref. LIG IN DUISTERNIS

ONTVANG DIE WOORD

Die rampspoedige status van die huwelik
Dwarsoor die Westerse wêreld is daar ’n toename in eg 
skei dings en ’n gevolglike verbrokkeling van die huis
gesin. Die egskeidingsyfer is so hoog dat jongmense die 
instelling van die huwelik heeltemal verwerp het. In die 
kultuur waarin ons leef, is dit alledaags dat jongmense 
eer der saamwoon as om getroud te wees, sonder dat die 
sa me lewing ’n wenkbrou daaroor lig. Dit het ’n vanself
spre kendheid geword. Laat ek dit in alle openhartigheid sê: 

Dit is ’n van self spre kendheid in die heidense 
samelewing, maar vir Christene om ooit saam 
te woon buite die instelling van die huwelik, is 
’n growwe en gruwelike sonde teen God. 

Dit is iets wat absoluut ongehoord in die Christelike 
ge meen skap behoort te wees. U weet egter net so goed 
soos ek dat hierdie praktyk nou wyd binne die kerk plaas
vind. So dikwels neem selfs belydende Christene hul idee 
oor hoe ons moet lewe, nie uit die Woord van God nie, 
maar eerder uit die kultuur rondom hulle, volgens die 
gebruike wat in die heidense kultuur aanvaarbaar is. As 
Christene word ons geroep om onder die geklank van 
’n ander tromspeler te marsjeer.

Die Fariseërs toets Jesus
Die Skriflesing bring sommige van die historiese kon
tro versie oor die kwessie van die huwelik en egskeiding 
na vore. Terwyl Jesus en sy dissipels van Galiléa af op 
pad was na Jerusalem toe, skryf Markus dat hulle die 
ge bied van Judéa binnegegaan het. Dit is die gebied waar 
Jo hannes die Doper by die Jordaanrivier gedoop het. 

Die skare kom weer by Jesus bymekaar, Hy leer hulle 
en dan kom die Fariseërs met die vraag ... of dit ’n man 
geoorloof is om van sy vrou te skei? (v. 2).

Gee ag op vers 2: ... om Hom te versoek, stel hulle Hom 
die vraag ... Die Fariseërs kom nie na Jesus omdat hulle 
regtig sy siening oor die huwelik en egskeiding wil weet 
nie. Hulle kom na Hom met hierdie vraag om Hom te 
toets. Wat is die toets? Markus vertel ons dit nie, maar 
dit kan een van twee dinge wees.

Hulle vra die vraag in die gebied waar Herodes An
ti pas die viervors was. Hy het Johannes die Doper laat 
teregstel omdat hy hom in die openbaar veroordeel het 
oor sy onwettige egskeiding, en huwelik met Heródias, 
sy broer se vrou. Nou vra hulle Jesus: “Is dit ’n man ge
oorloof om van sy vrou te skei?” As Jesus “nee” sê, sal 
Herodes daardie antwoord te hore kom en die Fariseërs 
hoop dat dieselfde lot wat Johannes die Doper getref 
het, Jesus sal tref. Dit is waarskynlik wat die toets was.

’n Deurlopende teologiese kontroversie
Die ander moontlikheid spruit uit die voortdurende 
teologiese verskil onder die rabbi’s oor die huwelik en 
eg skeiding. Daardie dispuut het te make met die ver staan 
van Ou Testamentiese wetgewing rakende egskeiding 
(vgl. Deut. 24:14). Hier word die reëls vir egskeiding 
uiteengesit en God sê dat die oortreding van daardie reëls 
vir Hom ’n gruwel is. Hier was die rabbi’s in dispuut oor 
wat die “iets skandeliks” (v. 2) was wat as wettige grond 
vir egskeiding genoem word. 

Die spesifieke sonde van egbreuk word nie in hierdie 
gedeelte bespreek nie. Die Jode het reeds voorsiening 
vir egbreuk gehad: teregstelling. As ’n man se vrou in 
die Ou Testament egbreuk gepleeg het, hoef hy hom nie 
aan ’n egskeiding te steur nie. Hy kon haar met klippe 

Die huwelik en egskeiding 1

RC Sproul2

Skriflesing: Markus 10:1-12; Matthéüs 19:1-12; Deuteronómium 24:1-4

4  DIE BOODSKAPPER



doodgooi en dit sou die einde daarvan wees. Daardie 
wet was nog van krag toe Josef van Maria se swangerskap 
verneem het. Josef wou genadig wees en haar “wegsteek”, 
sodat die skandaal van beweerde owerspel nie haar naam 
sou skend nie. 

Twee Rabbynse denkskole
Daar was twee denkrigtings onder die Joodse rabbi’s: 
die Shammaiskool (konserwatief) en die Hillelskool 
(liberaal). 

Vir die Shammaiskool was die enigste rede vir egskei
ding een of ander skandelike daad van seksuele ontrou
heid. Enigiets minder as dit moes nie as gronde vir eg
skei ding beskou word nie en die egpaar, al het hulle dalk 
baklei en al was hulle ongelukkig, sou getroud moes bly.

Aan die ander kant was die Hillelskool, wat ’n baie 
wyer siening oor die “iets skandeliks” van Deutoronó
mium ge had het. Daarvolgens het enigiets wat ’n vrou 
doen wat haar man in die verleentheid stel, hom in die 
skande bring of hom selfs mishaag, onder die vaandel 
van “iets skan deliks” geval. Selfs as ’n vrou ’n bak breek 
waarvan haar man hou, was daardie “skandelike daad” 
wettige gronde vir egskeiding. In die dae van die Here 
Jesus was die oorheersende siening dié van die liberale 
Hillel skool. Dit is waarom Herodes Antipas in die 
openbaar kon wegkom met sy onwettige egskeiding.

Reageer op die lokval
Die Here Jesus was egter nie baie gepla met die openbare 
mening of politieke korrektheid om die teoloë of die 
politici te paai nie. Hy moes die wil van die Vader doen 
en sy prioriteit was waarheid en heiligheid. In vers 3 
rea geer Hy op hul vraag met ’n teenvraag: Wat het Moses 
julle beveel? Hiermee verwys Hy hulle reguit terug na die 
Woord van God. Hulle antwoord Hom: Moses het toe
gelaat om ’n skeibrief te skrywe en van haar te skei (v. 4).

Vir beide denkrigtings was dit absoluut noodsaaklik 
dat daar ’n skeibrief aan die vrou gegee word as bewys 
dat sy behoorlik geskei was, sodat sy weer kon trou. Die 
Here Jesus neem egter die wind uit hul seile en antwoord 
dat Moses hierdie gebod geskryf het weens die hardheid 
van hul harte; dat God hulle van die begin van die skep
ping af man en vrou gemaak het. Hy verwys hulle terug 
na die instelling van die huwelik: En hulle sal een vlees 
wees (v. 8) en gee hulle die gevolgtrekking daarvan: Wat 
God dan saamgevoeg het, mag geen mens skei nie (v. 9).

Verdeeldheid oor egskeiding
Volgens die Here Jesus se beantwoording van die vraag 
sou ’n mens dink dat die Christelike kerk verenig sal wees 

in haar siening van die huwelik en egskeiding en wat 
Jesus in hierdie gedeelte daaroor leer. Daar is egter elke 
dag steeds gevegte tussen konserwatiewes en liberales 
oor die kwessie. 

Baie teoloë en kerke laat egskeiding op geen gronde 
toe nie en hulle vestig die aandag op hierdie gedeelte. Vol
gens hulle herroep die Here Jesus die Ou Testamentiese 
bepaling wat “onwillig” deur God, as Outeur van die hu  
we lik, gegee is. Hy het egskeiding op sekere gronde toe
gelaat weens die hardheid van mense se harte. Vol gens 
hulle het God menslike boosheid “geakkommodeer” 
deur mense uit huwelike te “red” wat deur verharde 
har te gekenmerk is. Hy gee dus ’n bietjie blaaskans aan 
mense wat onder sulke omstandighede ly. Die Here 
Jesus verwys die Fariseërs weer terug na die skepping. 
Toe God oorspronklik die huwelik ingestel het, was daar 
geen voorsiening vir egskeiding nie. Die huwelik was 
bedoel om vir ewig te wees. 

Die huweliksbelofte sê nie: “Solank ons verlief 
bly, solank ons oor die weg kom, solank ons ge-
trou bly nie,” eerder: “Solank ons albei sal leef.”

Mense weet dat “solank ons albei sal leef ” hul huwe
liks belofte is. Op hul troudag het hulle nie gedink aan 
egskeiding nie en het verstaan dat die heilige instelling 
wat deur Gód ingestel is, inderdaad deur sy gebooie 
ge re guleer word én die Here Jesus het oorspronklik 
gesê dat daar geen voorsiening vir egskeiding was nie. 
Om dat Hy dit gesê het, beweer baie teoloë dat Jesus 
die skuiwergat van Deuteronómium (24:2) herroep en 
dat Hy nou die oorspronklike siening van die huwelik 
her stel. Daar is dus geen gronde vir egskeiding nie. Dit 
sou ’n aanloklike interpretasie van hierdie teks wees, 
behalwe vir een groot probleem.

Die uitsonderingsklousule
Die evangelis Matthéüs skryf van dieselfde toets wat die 
Fariseërs voor die Here Jesus gebring het. In sý weergawe 
gaan Jesus verder met sy antwoord: Maar Ek sê vir julle, 
elkeen wat van sy vrou skei, behalwe oor hoerery, en ’n 
ander een trou, pleeg egbreuk (19:8).

In Matthéüs se verslag het ons die sogenaamde 
“uit sonderingsklousule”. Hier word egskeiding steeds 
toegelaat, maar die Here Jesus definieer die toelaatbare 
________________________________________________________________

1 Redaksioneel vertaal, verkort en verwerk. www.bit.ly/3JPIXhS

2 Voormalige leraar in die Presbiteriaanse Kerk in Amerika en stigter van 
Ligonier Ministries (oorlede: 14 Desember 2017).

gronde vir egskeiding in terme van sy interpretasie van 
die Mo saïese wet, waar “iets skandeliks” geïnterpreteer 
word in terme van wat hierdie teks identifiseer as sek
suele on sedelikheid of “hoerery”. 

Die meeste kerke, hoewel histories nie almal nie, laat 
eg skeiding toe op grond van seksuele onsedelikheid in 
die lig van die uitsonderingsklousule. Baie kerke defini
eer seksuele onsedelikheid streng in terme van egbreuk 
of huweliksontrou. Enige ander gronde word geweier, 
behalwe dié wat deur die apostel Paulus by ge voeg is in 
die geval van ’n huwelik waar een maat ’n Christen is 
en die ander ’n nieChristen en dit die nieChristen is 
wat wil skei.

Dit is waarom dit so belangrik is dat die kerk ’n be
sluit moet neem oor wie die skuldige pary is wanneer 
eg skei dingsake na die kerk gebring word. As daardie 
be sluit geneem word en ’n persoon probeer om sonder 
Bybel se gronde van sy gade te skei, stel die kerk kerklike 
tug in en roep die persoon tot bekering op. As die per
soon weier om te bekeer en voortgaan met die eg skei
ding, moet daardie persoon geëkskommunikeer en ’n 
on ge lowige genoem word ter wille van die lewensmaat 
wat verlaat is. 

Watter soort seksuele onsedelikheid?
Daar heers nie eenstemmigheid hieroor nie en selfs on
der kerke wat egskeiding toestaan op grond van seksu ele 
onsedelikheid, is die vraag: Wat is ingesluit in die woord 
“hoerery” (Grieks: porneia) wat die Here Jesus in hierdie 
teks gebruik? (Die Engelse woord “pornography”/por
nografie is hieruit afgelei.) Jesus het basies gesê: “Die 
enigste rede vir egskeiding is die pleeg van porneia.”

Baie geleerdes glo dat die term porneia slegs ’n sino
niem vir owerspel is. Ander geleerdes redeneer dat die 
woord porneia meer as werklike owerspel (hoerery) 
is en dit moet geïnterpreteer word aan die hand van 
die term “seksuele onsedelikheid”. Ek is bewus van ’n 
situasie waar ’n man, volgens sy eie erkenning, verslaaf 
was aan die ergste soort pornografie. Sy vrou, wat hul 
huwelik wou red, het uiteindelik hoop laat vaar en van 
haar man geskei op grond van seksuele onsedelikheid. 
Sommige kerke meen hierdie optrede is nie wettig 
nie. Ek het die standpunt ingeneem dat dit wel onder 
porneia val. Wanneer ’n man ’n seksuele verhouding 
het wat kort van egbreuk kom, is hy steeds skuldig aan 
sek suele onsedelikheid.

God se voorsiening vir egskeiding
Die Here Jesus vestig die aandag hier op die seksuele 
sken ding van die heiligheid van die huweliksverbinte nis. 

Ek kan nie anders as om te wonder waarom God dit selfs 
toelaat nie. Een van die sake waarmee ek die hele tyd 
in die kerk te doen kry, is wanneer een maat egbreuk 
pleeg, die ander maat dit uitvind en dan gereed maak 
om te skei. Die skuldige maat kom terug en spreek berou 
in trane uit.

Moet die skuldige maat teruggevat word? Die meeste 
evangeliese Christene sal bevestigend antwoord: As die 
skuldige gade berou het, dan moet daardie persoon 
terug in die huwelik aanvaar word. Ek stem nie saam 
nie. As die skuldige gade berou het, is die onskuldige 
gade nou verplig om daardie gade as ’n broer of suster 
in Christus te ontvang, maar nie as ’n gade nie. My rede: 
God gee die voorsiening vir die beëindiging van die 
huwelik as die vertroue in en die grondslag van daardie 
huweliksverbintenis geskend is.

Soms word druk op die onskuldige party geplaas deur 
mense wat sê: “Dit is nie reg van jou om te skei nie, maak 
nie saak wat gebeur het nie.” Ons kan nie die regte van 
mense wegneem wat die Here Jesus of God aan hulle gee 
nie. Ek het al gehoor hoe predikante vir mense sê: “Ja, 
jy word toegelaat om te skei, maar ek dink jy moet die 
minste wees en bly.” Dan word iemand wat God toelaat 
om te skei, met skuldgevoelens oorlaai.

Die groot probleem is dat mense, selfs in die kerk, 
oor elke rede onder die son skei behalwe dit wat die 
Bybel toelaat. Dat God ons toelaat om ons huwelike te 
beëindig wanneer hulle deur seksuele onsedelikheid 
geskend is, is ’n verstommende “neerbuiging” voor of 
“akkommodering” van menslike sonde, maar ook dit 
het perke.

Hoe hierdie beginsel op kon kre te situasies toege pas 
moet word, is een van die moeilikste vrae wat die kerk 
ooit moet aanspreek. Ek het nog altyd gepleit dat elke 
kerk ’n groep kundiges in Bybelse etiek moet hê wat elke 
saak wat voor hulle kom, bestudeer en uitspraak gee, 
want ek het nog nooit twee gevalle gesien wat dieselfde 
is nie. Dit verg die wysheid van Salomo om hierdie be
ginsels op konkrete lewensituasies toe te pas.

Ons het kontak verloor met iets wat God heilig 
noem – ’n gawe uit sy hand – wat die grondslag 
en struktuur van die menslike samelewing is. 
Daar is geen ander fondament vir die beska-
wing en kultuur as die gesin nie. Mag dit wees 
dat elke Christen besluit om toegewyd te wees 
aan die heilige instelling van die huwelik. LIG IN DUISTERNIS

GEESTELIKE GOEI: Lees 1 Sam. 17:12-51; Efés. 6:10-20

Leidrade vir wegkruipertjies:
1. Opstelling van soldate vir die geveg  

(1 Sam. 17:21)
2. Iets wat dien as waarborg (1 Sam. 17:18)
3. Derde oudste seun van Isai (1 Sam. 17:13)

4. Held en baasvegter van die Filistyne  
(1 Sam. 17:23)

5. Persoon geken aan dapperheid  
(1 Sam. 17: 51)

Hoe werk dit?
1) ’n Lys van 60 woorde word gegee wat in die groot rooster versteek is. Soek en omkring hierdie woorde. 
2) Daar is 5 wegkruipertjies wat slegs numeries aangetoon word van 15, maar geen letters word verskaf nie. Leidrade word 

gegee vir hierdie woorde. Identifiseer die wegkruipertjies en skryf hulle in die groot rooster, tussen die soekwoorde.
3) Skryf die bonusletters (ongebruikte letters) in die kleiner rooster en verkry so die inligting oor “Geestelike groei”. Hierdie 

inligting verloop slegs van links na regs deur die groot rooster. Enkele letters word in die kleiner rooster verskaf as hulpmiddel.

Erkenning: Ds. Schalk Strauss, “Geestlike groei: Die Gesalfde stry namens my,” in Onder sy Heerskappy, 41.

WOORDELYS

Abner
Afgekap
Aldeur
Belasting
Betlehem 
Bewaring
Boosheid
Brode
Dawid
Dienaar
Diere
Dogter
Efa
Afratiet
Ekron
Eliab
Familie
Filistyn
Gejuig 
4. – – – – –
Hart 
5. – – – – –
Hond
Indring
Isai
Kaas
Kleinvee
Klippe
Klou
Koperhelm
Koring
Krygsman
Leeu

Lyke
Menigte
Oorlewer
Oorlog
Oudste
Owerste
Pakgoed
2. – – – – –
Pantser
Rykdom
Saans 
3. – – – – –
Saul
Skywe
1. – – – – –
Slinger
Smorens
Spies
Spruit
Stokke
Stryd
Swaard
Tien
Uitdaag
Veertig
Veld
Verag
Vervloek
Vrystel
Wagter
Wegdra
Welstand

Dit is noodsaaklik dat ons wêreldgelykvormige idees 
en denke oor die huwelik herstel word na die skep

pingsdoel van hierdie goddelike instelling, soos wat ons 
in die onfeilbare Woord van God geleer word.

Probleme wat in die huwelik ontstaan en eindelik op 
eg skei ding uitloop, kan nie bespreek word voordat die 
By bel se lering aangaande die huwelik ondersoek word 
nie. Egskeiding is die losmaak van die band tussen ’n 
man en ’n vrou wat deur Gód aan mekaar verbind is. 
Daar om is dit nodig dat ons insig verkry en verstaan wat 
pre sies deur egskeiding verbreek word, aldus JE Adams.2

Die huwelik is ’n lewenslange verbintenis
Lees: Génesis 2:18-25; Génesis. 3:20
Alles wat God gemaak het, was baie goed (vgl. Gén. 1:31). 
In Génesis 2:18 lees ons egter dat God iets vermeld wat 
nie goed is nie: ... dat die mens alleen is ... Wanneer die 
mens aan die diere hul name gee, vind hy self geen hulp 
wat by hom pas nie. Hy het nie ’n metgesel en ’n vennoot 
wat in ooreenstemming met hom, langs hom kan staan 
om vir hom ’n helper te wees om ’n goeie lewe te lei nie.3

Uit een van sy ribbebene bou God vir hom ’n vrou. 
Wat opvallend is, is dat die mens nie die vrou vir hom 
as maat neem nie. God bring haar na hom toe. Hierdie 
han deling van God dui reeds daarop dat dit wat hier 
gebeur het en deur Hom tot stand kom, nie uit ’n mens 
is nie, maar deur Hom gegee is. Nie net maak God die 
vrou nie – Hy gee haar om in die huwelik met die man 
verbind te word.

Hulle is van dieselfde oorsprong, want hulle is nie afson
derlik van mekaar uit die stof van die aarde geformeer 
nie. Die vrou is deur God uit die man gemaak, been van 
sy gebeente en vlees van sy vlees. Sy is in alle opsigte 
soos hy om vir hom ’n metgesel te wees soos wat hy nie 
onder die diere gekry het nie.

Hy noem haar “mannin”. Hierdie naam dui die noue 
ver bintenis tussen man en vrou aan en dat sy uit die 
man ontstaan het. Die mens verkry ’n getroue vennoot 
vir die lewe en hy word “volledig” gemaak deur sy vrou. 
Saam met hierdie hulp wat gemaak is om by hom te pas, 
moet man en vrou voor God bestaan.

Uit die man uit kom die vrou die lewe in en daar-
na kom alle lewe uit haar. Sy word die moe der 
van alles wat lewe, daarom noem die mens sy 
vrou Eva.

Die Bybel leer ook dat hierdie verbintenis tussen ’n 
man en ’n vrou nie net van waarde is vir die mense wat 
daar deur gebind word nie. Die huweliksband is ook ’n 
afbeelding van die verhouding tussen Jesus Christus 
en sy kerk. Dit word in die besonder so beskryf deur 
die apostel Paulus in Efésiërs 5:2233. Die kerk is die 
bruid wat gereedgemaak word vir die koms van die 
Brui degom, Jesus Christus. Wanneer Hy kom, gaan 
hulle saam met Hom in na die bruilofsmaal (vgl. Mt. 
25:113; Openb. 21:910).

Wat God saamgevoeg het, mag geen mens skei nie
Lees: Maleági 2:14-16; Markus 10:1-12;  
1 Korinthiërs 7:10-11
Hierdie verbintenis word vir geslagte bekragtig. Die 
man verlaat sy vader en moeder om sy vrou aan te kleef, 
sodat hulle een vlees is. Die ouerhuis word ondergeskik 
gestel wanneer ’n huweliksverbond tussen ’n man en ’n 
vrou tot stand kom.

Dit is baie duidelik dat die huwelik nie deur mense 
uit gedink is nie en daarom kan mense nie na willekeur 
daar mee handel nie. Die huwelik is ’n fundamentele 
in stel ling, wat meebring dat die gemeenskap geheel af
hank lik van standhoudende huwelike is. Die Woord van 
God leer ook dat die huwelik ’n verbond tussen ’n man 

’n Bybelse begronding vir  
die huweliksverbond 
Ds. Henri Scherman1

HOOFARTIKEL

en ’n vrou is (vgl. Spr. 2:17; Mal. 2:14) wat nie sommer 
goedsmoeds verbreek kan word nie.

Wat God dan saamgevoeg het, mag geen mens skei nie. 
Hierdie woord van ons Here Jesus in Markus 10:9, is 
geensins onduidelik nie en bevestig die verbond soos 
dit heel aan die begin tot stand gekom het.

Die verbintenis tussen die man en sy vrou kom van God 
en word deur Hom ’n vaste instelling, daarom is dit nie 
’n verrassing dat die profeet Maleági die volk Israel se 
aandag daarop vestig dat God egskeiding haat nie (vgl. 
Mal. 2:16).

Wanneer is dit geoorloof om te skei?
Lees: Matthéüs 19:1-12; 1 Korinthiërs 7:10-16
Egskeiding is nie ’n moderne verskynsel nie; dit kom al 
van lankal af. In die Bybel word daarna verwys en dit 
word deur die wet gereguleer. Moses gee in Deutero nó
mium 24:15 die reëlings wat moes gebeur wanneer ’n 
man van sy vrou wil skei. Sy word nie sommer net uit 
die huis verdryf nie; ’n brief van egskeiding moes aan 
haar gegee word. Die Here Jesus sê ook baie duidelik 
waar om Moses egskeiding toegelaat het – weens die 
hard heid van hul harte (vgl. Mt. 19:8).

Ons vind in die Bybel twee oorsake wat aanleiding gee 
dat die huweliksband verbreek kan word. Dit is nie 
noodwendig ’n moet nie, maar dui omstandighede aan 
waaronder egskeiding verdra word.

Die eerste is wanneer na ’n vrou gekyk word om haar te 
begeer (vgl. Mt. 5:28). Ons Here Jesus leer dat egbreuk 
reeds in die hart gepleeg is. In Matthéüs 5:32 en 19:9 
word hoerery genoem as die oorsaak van egbreuk. Die 
apostel Paulus verwys na Génesis 2:24 wanneer hy dit 
uit wys dat hy wat ’n hoer aanhang, met haar een liggaam 
geword het, wat beteken dat daar skeiding tussen ’n man 
en sy vrou gekom het. Hierdie skeiding vanweë hoerery, 
veroorsaak dat die huweliksband verbreek word soos wat 
ons Here Jesus ons in die genoemde teks leer.

Paulus gee die ander rede wanneer geskei mag word. 
Waar ’n gelowige vrou met ’n ongelowige man getroud 
is en die ongelowige wil skei, mag hulle skei. In sulke 
gevalle is die broeder of suster nie gebonde nie (vgl. 1 
Kor. 7:15). Die implikasie is dat die gelowige eggenoot, 
man of vrou, nie die egskeiding mag of moet begin nie, 
veral ook indien die ongelowige dit goedvind om met 
die gelowige saam te lewe. Hierdie lering het ook ver de re 

implikasies, want die kinders wat uit so ’n huwelik ge bo re 
word, word geheilig deur die gelowige ouer – vader of 
moeder (vgl. v. 14).

Iemand wat weens egbreuk of weens ’n ongelowige eg
genoot se aandrang daarop geregtig is om te skei, moet 
wel daarteen waak om op ’n nieChristelike manier met 
haat, nyd en bitterheid teenoor sy of haar vervreemde 
man of vrou op te tree. Die werklikheid is dat gelowi
ges wat met goeie rede die huweliksband as gevolg 
van egbreuk of die ongelowige eggenoot wat wil skei, 
mag ontbind, meer dikwels op maniere optree wat ’n 
Christen nie waardig is nie. Die egskeiding is reeds 
hart ver skeurend, daarom moet gelowiges hul waardig
heid behou en steeds eerbaar optree in uiters moeilike 
om standighede deur nie te skel en te beledig wanneer 
hulle uitgeskel of verkleineer word nie. Hier is die 
apostel Petrus se herinnering aan Christus se optrede 
van toepassing:

... toe Hy uitgeskel is, nie terug uitgeskel het nie; 
toe Hy gely het, nie gedreig het nie, maar dit 
oor gegee het aan Hom wat regverdig oordeel ... 
(1 Petr. 2:23).

Dit is nie net die man en vrou wat persoonlike skade 
ly wanneer die huweliksband deur egskeiding verbreek 
word nie. Dit wat deur die huwelik uitgebeeld word – 
die verhouding tussen Christus, die Bruidegom en die 
Kerk, sy bruid – ly onberekenbare skade.

Dit mag daarom nie gebeur dat die verbreking van die 
huweliksverbond so ’n alledaagse verskynsel is dat dit 
ongesiens verbygaan nie. Die ongelukkige werklikheid 
is dat die huweliksband stilstil verbreek word en in 
sommige gevalle raak geskeides ook vervreem van die 
kerk van Jesus Christus.

Ons moet ook nie verbaas wees dat hierdie instelling 
deur die vyand van God en sy kerk aangeval word nie. 
Uit rotsvaste huwelike kom bestendige gesinne en uit 
hierdie huise kom die nageslag van God wat die aanslag 
van die vyand in die krag van die Gees kan weerstaan. 
Mag ons in ons kerkverband die ereplek aan hierdie 
lewenslange verbintenis gee – tot eer van God en tot 
heil van sy gemeentes.
________________________________________________________________

1 Leraar van die AP Kerk Bloemfontein Moedergemeente.

2 J.E. Adams, Marriage, divorce, and remarriage in the Bible (Grand Rapids, 
MI: Zondervan, 1986), 3.

3 J. Calvin & J. King, Commentary on the First Book of Moses Called Genesis 
(Bellingham, WA: Logos Bible Software, 2010), 1:129.

Een van die merkwaardige verskynsels wat met die 
ver oor deling van die gesin gepaardgaan, is dat dit nie 
meer naastenby so ’n sterk instelling as in die verlede is 
nie. Trouens, die indruk kan kwalik vermy word dat die 
ver oordelinge verskerp word na mate die gesin verswak.

Dat ons vandag met ’n verswakking van die gesin te doen 
het, kan nouliks meer betwyfel word. Alhoewel die syfers 
onder Afrikaners nie so dramaties as in die Wes ter se 
wêreld is nie, stem dit tog daarmee ooreen: 

Tydens die afgelope dekades het egskeiding-
sy fers die hoogte in ge skiet; enkelouerskap het 
skerp gestyg; jongmense voer in groter wor den de 
ge talle aan dat hulle eerder hul eie indi viduele 
be lange wil nastrewe as om in die hu welik te 
tree, en “alternatiewe” wyses van saam leef word 
aan vaarbaar.

Inleidende opmerkings
Voordat ons egter by enkele redes vir die verswakking 
stilstaan, is ’n paar inleidende opmerkings noodsaaklik: 
Vanuit ’n Bybelse gesigspunt is die hedendaagse ver oor
deling niks minder as verstommend nie. In die Bybel 
word (dikwels implisiet) aanvaar dat die mens nie van sy 
gesin en familie geïsoleer kan word nie. Vir die Bybelse 
mens was dit vanselfsprekend om deel van gesinne en 
families te wees. Gesinne was ’n onontbeerlike deel van 
die goeie skeppingsorde.

Tegelyk is dit betekenisvol dat die Bybelse opvatting van 
die gesin inderwaarheid ’n universele waarheid ver teen
woordig. Vanaf die vroegste geskiedenis het mense nie 
hul self as losstaande enkelinge ervaar nie, maar as lede 
van gesinne en families. Om ’n mens te wees, het (nog 
al tyd) beteken om ’n gesins en familiemens te wees.

Hieraan kan nog ’n algemene gesigspunt gevoeg word: 
Uit ons Bybelse erfenis weet ons dat die vroegste politieke 
verbande in die Bybelse tyd inderwaarheid “stamme” 
was. En wat is stamme anders as ’n groter versameling 
van families? Kortom, in die Bybelse tyd was families 
die boustene van die politieke orde.

Ook hierdie feit word deur die algemene geskiede nis 
bevestig. Uit die historiese navorsing blyk dit dat fa mi
lies deur bykans alle kulture (vanaf Mesopotamië tot en 
met Griekeland, Rome, Ou Europa, Sjina, Indië en die 
Ame rikas) as die boustene van politieke, kulturele en 
gods dienstige ordes ervaar is.

Bogenoemde bring ons by die belangrike vrae: Wat is 
die oorspronge van die druk waaraan die gesinslewe on
der werp word? En met watter gevolge gaan dit gepaard? 
Gaan dit met die verbrokkeling van die Westerse kultuur 
gepaard? As jy die boustene onder alles uitpluk, kan alles 
immers in duie stort.

Oorsprong van die druk op die gesinslewe
Alhoewel ons die oorspronge van die negatiewe hou ding 
selfs na die agtiende eeu kan terugvoer, lê die on mid
del like oorspronge in die sestigerjare. Vanaf 1968 spoel 
verskeie golwe van veroordeling met selfs groterwordende 
intensiteit oor die tradisionele gesin. In plaas daarvan om 
die gesin as ’n noodsaaklike bousteen van groter or des 
te verstaan, word dit – vir die eerste keer in die ge skie
de nis – as ’n belemmering op die keusevry heid van die 
individu ervaar.

Ons het vandag inderdaad genoeg rede om te dink dat 
die druk op die gesin ’n belangrike rede vir die ver brok
ke ling van die Westerse wêreld is. En dit is geen oor dry
wing nie. Verskeie geleerdes bevestig die punt. Ons dink 

’n Stabiele gesin as hoeksteen  
vir ’n suksesvolle samelewing
Prof. Danie Goosen1

’n Gees van veroordeling hang oor die tradisionele gesin. Enigeen wat vandag ’n voorspraak vir die gesin maak, 
loop die risiko om as patriargaal, diskriminerend, argaïes en selfs fascisties bestempel te word.

byvoorbeeld aan Christelike denkers soos Mary Eber  
stadt, Joshua Mitchell en Chantal Delsol. In onlangse 
publikasies bevestig hulle nie net dat die Westerse kul
tuur besig is om te verbrokkel nie, maar dat dit met die 
druk op die gesin vanaf die sestigerjare verband hou.

Delsol skryf byvoorbeeld in ’n opspraakwekkende pu
bli kasie, The Death of Christianity (La Fin de la Chré
tienté), dat die hedendaagse kultuurkrisis onder meer 
teruggevoer kan word na die wyse waarop die gesinslewe 
vanaf die sestigerjare nie meer in staat is om die begeerte 
van die mens, soos vroeër, te orden en te begrens nie. 
Vandag word eerder teruggeval op die veel meer “losse” 
hantering van die begeerte deur die voorChristelike 
en heidense tydperk. Delsol verwys onder meer na ou 
heidense gebruike met betrekking tot aborsie, pede ras
tie2, ensovoorts.

Eberstadt toon op haar beurt aan dat daar ’n direkte 
verband bestaan tussen die inploffing van die Westerse 
kerke – dié grondinstelling van die Westerse kultuur – 
en die inkrimping van gesinne. Hoe kleiner die gesin ne, 
skryf sy in How the West really lost God, des te minder 
word eredienste in kerke bygewoon. Volgens Eberstadt 
is die omgekeerde ook waar: Hoe groter die gesinne, 
des te voller is die kerke. Laasgenoemde is egter nie die 
toonaangewende neiging in die Weste nie.

Alhoewel daar na my wete nie uitgebreide navorsing 
oor genoemde neiginge in die Afrikaanse kerke bestaan 
nie, is soortgelyke tendense as in die VSA ook plaaslik 
aanwesig.

Redes vir die druk op die gesin
Bogenoemde bring ons by die wesenlike vraag: Wat is 
die redes vir die druk op die gesin? Ter wille van tyd 
be perk ons onsself tot slegs drie antwoorde:

’n Eerste rede hou met die groot historiese prosesse ver
band wat vanaf die era van die moderne rewolusies met 
ons is. Vanaf die Franse Rewolusie in 1789 tot en met die 
sogenaamde studenterewolusie uit die sestigerjare, word 
met steeds groter intensiteit op “gelykheid” – die sentrale 
idee van die moderne rewolusies – aangedring. Volgens 
die hedendaagse rewolusionêre oproep vanuit onder 
meer radikale feministiese en “woke” kringe mag geen 
onderskeid tussen man en vrou meer geduld word nie.

Dit het ’n verwoestende gevolg vir gesinne en in die be
sonder vir die tradisionele praktyke om tussen geslags  

rolle te onderskei. Gesinne het nog altyd tussen hier die 
rolle onderskei. Om ongekwalifiseerd daarmee weg te 
doen, is om die tradisionele etos ten grondslag van die 
gesin te ondermyn.

Ironies hiervan is egter dat die manlike rol dikwels 
(onder die vaandel van gelykheid) steeds as dié nastre
wenswaardige norm ervaar word. As mans soldate op 
die gevegsfront kan wees, kan vroue dit ook wees; as 
mans ’n harde kontaksport soos rugby kan speel, moet 
vroue dit ook kan doen, ensovoorts. 

Niemand word egter hierdeur so benadeel as 
die vrou self nie. Wat haar vroeër uitgesonder 
en uniek gemaak het, moet nou (in die naam 
van vroulike bevryding) plek maak vir manlike 
denkbeelde.

’n Tweede rede hou verband met die buitensporige be
langrikheid wat vanaf die sestigerjare aan die individu 
en sy keusevryheid geheg word. Volgens heersende 
(li berale) ideologiese opvattinge, staan die individu as’t 
ware buite sy talle gemeenskapsbindinge. Vanuit so ’n 
buite posisie moet hyself as individu kan besluit waartoe 
hy homself wil verbind.

Vroeër is die keuses wat die individu uitgeoefen het, 
deur sy gemeenskappe en hul veelheid van instellings 
(waar onder sy gesin, skool, universiteit en kerk) moont
lik gemaak. Volgens die liberale opvatting lê dit egter 
die individu aan bande. Voortaan moet die individu self 
kan besluit of hy die gesag van pa en ma wil aanvaar; 
tot watter geslag hy wil behoort, en of hy die eeueoue 
riglyne van kerk en tradisie wil navolg.

Ons kan sê dat die hedendaagse individu homself as’t 
ware tot sy eie private innerlikheid teruggetrek het. 
Vandaar besluit hy soewerein oor die gang van sy eie 
lewe. Geen wonder dat tradisionele bindinge soos gesin 
en kerk vandag onder soveel druk verkeer nie.

’n Laaste rede waarna ons wil verwys, is die enigsins 
dramatiese opheffing tydens die moderne eeue van die 
begrip “natuur” as ’n normatiewe verwysingsraamwerk. 
Vroeër is daar byvoorbeeld gepraat van die natuur (of 
van die aard) van die man en van die vrou. Om ’n man 
of ’n vrou te wees, het beteken om ingevolge jou natuur 
of aard as man of vrou te handel.
________________________________________________________________

1 Akademiese hoof: Akademia.

2 Seksuele afwyking waarby ’n volwasse man ’n voorkeur vir seks met seuns 
openbaar.

Vanweë die feit dat die natuur as normatiewe raam werk 
weggeval het, kan die twee geslagte vandag enige ge
slagsrol aanneem wat hul harte begeer. In beginsel kan 
die man besluit om môre ’n vrou te wees, en ook anders
om. Die gevolge is niks minder nie as aardskuddend vir 
die tradisionele gesin. Waarom? Omdat die gesin hom
self voortaan moet onderwerp aan die geslagswense en 
begeertes van die individu.

Ons wys op slegs een verdere gevolg hiervan. Volgens 
Spen cer Klavan gee mediese geslagsveranderinge van
dag tot skokkende vorme van “gender dysphoria” (ge  

slags on sekerheid en verwarring) aanleiding. Nogtans 
word so da nige mediese ingryping dikwels as aanvaar  
baar be skou. Besware daarteen moet eenvoudig wyk 
voor die gewig wat aan die keusevryheid van die indi
vi du ver leen word.

Vanuit ons Christelike geloof en denke beskik ons oor 
helder en hoopgewende antwoorde op die hedendaagse 
krisis van die gesin. Een van dié antwoorde is opgesluit 
in die feit dat ons menswees nie buiteom ons gesinne tot 
sy reg kom nie, maar in en deur ons deel wees daarvan. 
Maar dit is ’n storie vir ’n ander tyd.

AMPTELIK

LEGITIMASIE 2023

Prop. Durandt Nel Pieterse
Geboortedatum:  16/07/1997
Matrikuleer: 2015
Huwelikstatus:  Getroud
Woonadres:  Jochemstraat 206, Rigelrylaan, Pretoria
Selfoonnommer:  082 559 7217
E-posadres:  pieterse.durandt@gmail.com
Kwalifikasies:  BA, BDiv

Prop. Jaques Cornelus Powell
Geboortedatum:  09/06/1997
Matrikuleer: 2015
Huwelikstatus:  Ongetroud
Woonadres:  Tambotiestraat 19, Pullens Hope, 1096
Selfoonnommer:  076 029 5148
E-posadres:  jaquespowell@gmail.com
Kwalifikasies: BA, BDiv

Prop. Jacobus Lodewikus Nel
Geboortedatum:  03/01/1984
Matrikuleer: 2003
Huwelikstatus:  Ongetroud
Woonadres:  18de Laan 866, Wonderboom-Suid, Pretoria
Selfoonnommer:  0825597217
E-posadres:  dawidnel25@gmail.com
Kwalifikasies:  BA, BDiv

Boekwinkelbestuurder: Jaco Duvenhage
Jaco Duvenhage is ’n boorling 
van die Kalahari. Hy het in 2001 
aan CVO Kalahari gematrikuleer. 
Daarna het hy die oop vlaktes vir 
die betonoerwoud verruil toe hy 
in 2002 met sy studies aan die 
Universiteit van Pretoria begin 
het. In 2005 het hy sy BComRek
graad voltooi en in 2011 sy 
honneursgraad. Hy het uitgebreide 
werksondervinding by verskeie 
internasionale maatskappye, maar 
het besluit om sy roeping verder 
binne die kerkverband uit te leef. 
Jaco is met Chrisna (née De Wet) 
getroud en hulle het een pragtige 
rooikopdogtertjie, Jana.

Volgens Jaco was die besluit om vir 
die pos as Boekwinkelbestuurder 
aansoek te doen, iets waaroor hy 
baie gebid het. Hoewel hy baie 

suksesvol was in die korporatiewe 
wêreld, was daar dinge wat hom 
bly pla het. Hy sê dat hy in ’n 
stadium sy lewe geëvalueer en 
homself afgevra het of die gejaag 
van die korporatiewe wêreld en die 
beheptheid met aardse besittings, 
regtig die moeite werd is. Toe die 
geleentheid by Lig in Duisternis 
Uitgewers oor sy pad kom, het hy 
dit as ’n ideale geleentheid gesien 
om nie net ’n beroep te beoefen 
nie, maar werklik sy roeping uit te 
leef. Hy wil graag sy gawes in diens 
van die Here en sy kerk gebruik tot 
opbou van Christus se koninkryk.

Hy het met groot entoesiasme hier 
begin, hoewel hy pens en pootjies 
binnein ’n voorraadopname 
beland het. Hy is egter gereed en 
opgewonde om die ondervinding 

wat hy in die korporatiewe wêreld 
opgedoen het, by Die Boekwinkel 
toe te pas om dit uit te bou tot ’n 
toonaangewende onderneming 
in lyn met die visie van Lig in 
Duisternis Uitgewers.

Algemene administrasie: Marli van Schalkwyk
Marli van Schalkwyk het in 
Pretoria grootgeword. Sport was 
van jongs af haar passie, sodat 
sy ná skool besluit het om Sport 
Administrasie en Bemarking te 
studeer. Sy het vir 16 jaar lank 
in daardie rigting gewerk toe sy 
in diens was van onder meer die 
NoordTransvaalse Krieketunie, 
die Titans en Krieket SuidAfrika.

Marli is getroud met Schalk en 
hulle het drie kinders – Luzaan, 
Pieter en Sumari. Terwyl haar 
kinders nog jonk was, het 
sy doelbewus gekies om van 
loopbaan te verander en haar man 
in sy maatskappy, as finansiële 
adviseur, te ondersteun. Dit was ’n 
gulde geleentheid om van die huis 

af te werk en deel van haar kinders 
se grootwordjare te wees. 

Die geleentheid om by die 
Gemeenskaplike Kerkkantoor te 
werk, het oor haar pad gekom 
nadat sy by haar tuisgemeente se 
administrasie as saakgelastigde 
en kassiere betrokke geraak het. 
Sy sien dit as ’n eer en voorreg 
om in die Here se diens te wees 
en het die geleentheid met 
beide hande aangegryp. Met ’n 
aantal jare se administratiewe 
ondervinding agter die rug, 
hoop sy om ’n verskil te maak in 
die dag tot dag werksaamhede 
van Lig in Duisternis Uitgewers 
en die administrasie in die 
Gemeenskaplike Kerkkantoor.  

Sy wil nie net die werking in en om 
die kantoor vergemaklik nie, maar 
sy wil ook op die kommunikasie 
na buite konsentreer en tot diens 
van die gemeentes wees.

NUWE PERSONEEL

Die kwessie van egskeiding en hertrou is geensins 
een voudig nie. Wie dit as sodanig sien, het dalk 

nog nie alle kante van die saak mooi deurdink nie. En 
wie kramp agtig aan een kant van die saak vashou sonder 
om ander kante in aanmerking te neem, trek alles skeef.

Verskillende menslike standpunte
Daar is mense wat absoluut geen probleem met egskei
ding het nie. Hulle dink nie eers daaroor na nie. Dit 
is egter nie ’n Bybelse gesindheid nie. Egskeiding is ’n 
gruwel wat God haat (vgl. Mal. 2:16). Op grond hier van 
is sommige van mening dat egskeiding glad nie toelaat
baar is nie. Vir hulle grens egskeiding aan die on ver 
geefl ike sonde. 

Ander sal weer erken dat die Skrif egskei ding onder 
be paal de omstandighede toelaat. Die Skrif gronde vir eg  
skei ding is duidelik: egbreuk en ongeloof van die gade. 
Tog verskil men se oor die omstandighede waar eg skei
ding toelaatbaar is.

So is daar ook verskillende standpunte oor hertrou. Daar 
is mense wat geen probleem daarmee het nie. Vir ander 
mense is dit totaal ontoelaatbaar en sonde. Som mige sal 
dit net toelaat as die gade oorlede is.

’n Korrekte Bybelse standpunt
In die meeste gevalle sal mense ’n vers uit die Bybel vir 
hul standpunt kan aantoon, maar ook dit is nie ’n een
vou dige saak nie. Diepgaande eksegese en studie moet 
oor elke gedeelte wat daaroor handel, gedoen word om 
die konteks en bedoeling te bepaal. ’n Spesifieke gedeelte 
moet gesien word in die lig van die hele Skrif. Skrifuit
sprake moet in die lig van God se eis tot heiligheid én 
van sy onverdiende genade en vergifnis beoordeel word. 
Die saak moet gesien word in die lig van die huwelik as 
simbool van die heerlike verhouding tussen God en sy 
(sondige) volk. Die beoordeling daarvan moet staan in 
die lig van die volmaakte bruilofsmaal waarheen God 
met sy bruid op pad is en dit moet getuig van:

•	 God se instellings en verordeninge wat eerbiedig 
moet word om waarlik gelukkig te wees. 

•	 Vergifnis wat onontbeerlik is in die verhouding 
tussen God en mens en die verhouding tussen 
mens en mens. 

• Die heerlike toekoms wat vir ons berei is en die 
heerlike verwagting van volmaaktheid waaruit ons 
ook in ’n gebroke wêreld kan leef. 

• God se liefde wat die bron van alle ware liefde is.

Soms mág egskeiding – nie móét nie
Beteken dit dat die saak dan so troebel is dat elkeen eint
lik maar net kan doen wat hulle wil? Nee, beslis nie. Daar 
moet baie mooi en baie duidelik na die Skrif ge luis ter 
word en na God se wil gesoek word. In elke si tu asie of 
ge val moet ’n kind van God ernstige verootmoe di ging 
voor die Here doen voordat aan egskeiding gedink word 
of uitsprake daaroor gemaak word. Hierdie verootmoe
di ging geld nóg meer voordat ’n tweede huwelik oor weeg 
word. Dit gaan nie net oor mense se gevoel of sieninge 
nie, maar ten diepste oor wat die Here se wil is.

Die Skrif gee toe dat egskeiding in sekere gevalle kán 
plaasvind, nie móét plaasvind nie (vgl. Mt. 5, 19, Mk. 
10, Lk. 16, 1 Kor. 7). 

Vergifnis en herstel is altyd die belangrikste wat 
kan en nagestreef moet word. 

Die vergifnis wat ons vir óns sondige optrede en ontrou 
van God ontvang, deel ons mee aan ’n ontroue en son
di ge huweliksmaat. Die vergifnis wat ek van Christus 
ont vang, stel my in staat om ook diegene wat teen my 
son dig, te vergewe. 

Volgens 1 Korinthiërs 7 mag die gelowige nie egskei ding 
inisieer weens sy maat se ongeloof nie, maar dit is toe
laatbaar as die ongelowige daarop aandring. Egbreuk 
is ook nie ’n rede waarom geskei móét word nie, maar 
bied die gronde waarvolgens egskeiding toegelaat word. 

Die kwessie van egskeiding  
en hertrou
Ds. Attie Boshoff1

Ook vir die sonde van egbreuk is daar vergifnis, omdat 
Jesus Christus vir alle sonde betaal het. Matthéüs 19 sê 
dat niemand dit wat God saamgevoeg het, mag skei nie. 
Teen hierdie agtergrond en met die wete dat niks vir 
God onmoontlik is nie, behoort gelowiges hul huwe
liksprobleme te benader. Die skeur kan weer geheel en 
die kloof oorbrug word as sonde bely en laat staan word. 

Egskeiding toegelaat weens ’n verharde hart
Egskeiding word deur God geduld, nie omdat dit sy 
wil is nie, maar weens die mens se sonde en hardheid 
van hart. Christus spreek in Matthéüs 19 en Markus 
10 die misbruik van die toegewing vir egskeiding aan. 
Eg skeiding is nie ’n ligtelike saak wat vir ligtelike redes 
toegestaan word nie. Dit is die allerlaaste uitweg nadat 
alles probeer is en alles in die stryd gewerp is om ’n 
verhouding te red, maar niks suksesvol was nie. 

Egskeiding moet ootmoed bring
Daarom kyk ’n mens nie met egskeiding of daar aan 
sekere wetlike en wettiese vereistes voldoen is nie, maar 
die hart van die mens moet in ootmoed voor die Here 
en sy wil geplaas word – Hý ondersoek die harte. Hy 
kyk nie wat is afgemerk op ’n mens se lys van wettiese 
bepalings nie. Hy deurgrond die harte van mense tot 
by die skeiding van siel en gees, van gewrigte en murg 
(vgl. Hebr. 4:1213). Hy bring jou in ware ootmoed 
voor Hom en laat jou jou diepste motiewe raaksien. 
Hierdie ootmoed bring ’n mens tot ware berou voor 
God en mekaar.

Waar egbreuk (owerspel) erken word as Bybelse gron de 
vir egskeiding, dink mense baie maklik daar is net een 
par ty wat “skuldig” is. Maar, daar is dikwels omstan
dig hede wat aanleiding gee tot ’n party se ontrou. ’n 
Ge trou de persoon wat by iemand anders betrokke raak, 
se behoeftes is heel moontlik nie in die huwelik bevre dig 
nie – hetsy dit emosioneel, fisiek, materieel of seksueel 
van aard is. Dit is geensins ’n verskoning om egbreuk 
te pleeg nie, maar dit beteken God se soeklig val wyer 
as die mens s’n. 

Ook die “onskuldige” in egbreuk word onder die soeklig 
van die Here gestel. Het jy jou maat se behoeftes geken 
en vervul? Was jy die Bybelse hulp wat pas vir jou maat? 
Was jou maat se belange werklik vir jou ’n prioriteit? 

Verootmoediging van alle betrokke partye
In die lig van die Here se diepteondersoek na die oorsaak 
van egbreuk, is daar weinig kere iemand wat totaal en 

al “skuldig” en iemand wat totaal en al “onskuldig” is. 
Beide partye in ’n mislukte huwelik het veel om hulle 
oor te verootmoedig! 

Selfs die getuies wat by ’n huwelik was, het rede 
tot verootmoediging. Het ons hierdie geliefde 
vriende of familie bygestaan met wat nodig was 
om die ramp van ’n egskeiding te voorkom? Of 
het ons onttrek omdat ons “nie inmeng” nie?

Hertrou sonde?
Ons moet met hertrou baie mooi na die konteks en be
doeling van Christus se uitspraak in Matthéüs 19 kyk, 
ook in die lig van die volle Skrif. Die Here “hang ’n mens 
nie op” aan jou verlede nie. ’n Fout van die verlede maak 
nie al die toekomspaaie toe nie. In die oë van die Here 
sper die verlede nie die toekoms af nie. Inteendeel, by 
Hom hoor ’n mens ... Ek veroordeel jou ook nie. Gaan 
heen en sondig nie meer nie (Joh. 8:11), in teenstelling met 
die skrifgeleerdes en Fariseërs se ... en Moses het ons in 
die wet bevel gegee om sulke vroue te stenig ... (Joh. 8:5).

Nie hertrou sonder berou nie
Dit werk nie om met onafgehandelde kwessies uit ’n 
eerste mislukte huwelik, wat aangespreek moes word, in 
’n tweede huwelik in te gaan nie. Om sonder berou oor 
die mislukking van ’n huwelik in ’n volgende huwelik 
in te gaan, maak hertrou sonde. Die praktyk weerspieël 
hierdie klaaglike mislukking in statistiek wat sê dat 
bykans twee derdes van tweede huwelike ook misluk. 
Ware berou oor die mislukking van ’n huwelik beteken 
dat sake wat tot die verbrokkeling van ’n huwelik aan
leiding gegee het, daadwerklik aangespreek is. 

Berou bring vergifnis en vergifnis nuwe lewe
’n Tweede huwelik kan tereg ’n wonderlike ge leent heid 
wees as sake wat aangespreek moes word, in ootmoed 
voor die Here, aangespreek is. ’n Tweede huwelik 
kan stewig gebou wees as dit gebou is op die fonda
mente waarop die Here dit gebou wil hê. ’n Tweede 
hu welik kan ook ’n simbool wees van die heerlike ver
hou ding tussen Christus en sy kerk, selfs as ’n eerste 
huwelik daarin misluk het. Hoséa se huwelik met 
Gomer, ’n prostituut, moes wys dat God die ontrou 
van sy volk vergewe en dat Hy die ontroue harte van  
mense verander.

Die vraag is dus: Is my huwelik op hierdie oomblik ’n 
toonbeeld van die hemelse huwelik?
________________________________________________________________

1 Leraar van die AP Kerk Pretoria-Oos.

“Ek wil skei!” Dit is drie kort en eenvoudige woord
jies met verreikende gevolge. Die feit dat vier uit 

elke tien huwelike in SuidAfrika op ’n egskeiding uit
loop voordat die paartjie tien jaar getroud is,2 dwing die 
kerk om te besin oor die hantering van hierdie seer wat 
soveel lidmate op een of ander wyse raak. In die middel 
van hierdie tragiese situasie staan natuurlik ’n eg paar en 
hul kinders, maar dit raak ook uitgebreide fa mi lie lede 
en vriende en ongetwyfeld het dit ’n impak op die kerk 
waarvan hulle lidmate is.

Voorkoming is beter as genesing
Hoe moet die kerk egskeiding hanteer? Eerstens moet 
ons besef dat voorkoming beter as genesing is. Die kerk 
moet daarom alles in die stryd werp om te probeer ver
hoed dat haar lidmate skei. Dit begin natuurlik reeds in 
die ouerhuis waar ons kinders voorberei word ten opsigte 
van die keuse van ’n lewensmaat en ook in die voorbeeld 
wat ma en pa stel in die wyse hoe hulle teenoor mekaar 
optree. Dit sluit ook die kerk se verantwoordelikheid in 
om nie paartjies te trou waar een ongelowig is nie. Verder 
behoort daar erns gemaak te word met voorhuwelikse 
kategese: daardie gesprekke wat voor die huwelik met 
verloofdes gevoer word om hulle voor te berei op die 
eise wat die huwelik stel. Die huwelik en gesin behoort 
voortdurend opgebou te word vanuit die prediking en 
tydens ander kerklike geleenthede.

Die onus rus egter nie net op die kerk nie. Dikwels bied 
gemeentes waardevolle programme in hierdie verband 
aan, maar die lidmate woon dit nie by nie. Nes die amps
draers, word die gemeente ook opgeroep om saam met 
die ampsdraers te werk en hulself beskikbaar te stel om 
toegerus te word. Weens die fel aanslag teen ons hu we
like, het elkeen van ons versterking en opbou nodig, 
selfs al beskou ons onsself as gelukkig getroud. Net soos 
voort durende onderhoud aan ’n huis noodsaaklik is om 
te verhoed dat dit een of ander tyd inmekaartuimel, so 
het ons huwelike ook voortdurende onderhoud nodig om 
te voorkom dat dit op die rotse loop. Gryp daarom elke 

moontlike geleentheid aan om jou huwelik te versterk. 
Indien daar nie sulke geleenthede in jou gemeente is 
nie, vra daarvoor en help reël daaraan.

Soek hulp voordat dit te laat is
Nie net het ons die verantwoordelikheid om ons huwe li ke 
op te bou en te versterk nie, maar ook om hulp te soek 
voordat dit te laat is. Elke huwelik het goeie en slegte tye. 
Moenie wag tot jou huwelik op die rotse is, voordat jy 
om hulp vra nie. Teen daardie tyd is daar gewoonlik al 
soveel skade aangerig – deur ondeurdagte woorde in die 
hitte van die oomblik gesê, of deur nydige dinge wat ons 
doen om mekaar seer te maak omdat ons self seergekry 
het – dat versoening, vergifnis en herstel baie moeilik 
bewerk word. As jy agterkom dat daar ’n krapperigheid 
tussen jou en jou gade is, praat met jou predikant of 
ouderling. Nie sodat die ampsdraer as skeidsregter moet 
optree om te bepaal wie reg of verkeerd is nie, maar sodat 
daar ’n onpartydige persoon is wat kan luister, raad gee 
en voorbidding kan doen.

Te dikwels gebeur dit dat die kerk eers van ’n egpaar 
se huweliksprobleme uitvind wanneer hulle besig is 
om te skei of selfs as die egskeiding reeds afgehandel 
is. Die redes hiervoor mag sake soos trots of vrees vir 
ver oordeling insluit, maar dit hoort nie so nie. As ge
trou des mag ons nie so trots wees dat ons dink dat ons 
al ons probleme self kan hanteer nie. Die Here het ons 
im mers binne ’n geloofsgemeenskap geplaas waar ons 
veronderstel is om mekaar se laste te dra. As ampsdraers 
moet ons ook soveel liefde uitstraal, dat lidmate vir geen 
oomblik sal vrees vir veroordeling indien hulle hul harte 
en seer blootlê nie.

Vermaning en kerklike tug
Geen veroordeling beteken egter nie dat daar ook geen 
beoordeling mag wees nie. In hierdie verband is die 
kerklike opsig en tug, met persoonlike vermaning as 
eerste stap, noodsaaklik. Soms mag dit nodig wees 
dat een of beide partye op sonde in hul lewens gewys 

Egskeiding en die kerk se 
pastorale roeping
Ds. Jannie Bisschoff1

moet word wat besig is om spanning in hul huwelik te 
veroorsaak. Wanneer dit met liefde en deernis gedoen 
word, kan dit ’n groot impak ten goede hê. Sonde moet 
erken, bely en laat staan word. Dit help nie om dit goed 
te praat, te regverdig of te maak asof dit nie bestaan nie.

Indien daar ernstige openbare sondes soos egbreuk by 
een of beide eggenote aanwesig is wat aanleiding tot die 
verbrokkeling van die huwelik gee, behoort die verdere 
stappe in die kerklike tug ook ter sprake te kom. Die 
ouderlingeraad behoort vanuit die beginsels vervat in 
Matthéüs 18:1520 soos uiteengesit in artikels 5059 van 
Kerkorde, te handel.

Sou die egpaar met die egskeiding voortgaan, moet die 
ouderlingeraad ook met die nodige omsigtigheid die 
be houd van die sondaar, die eer van God en die heil van 
die gemeente as vereistes vir die kerklike tug in gedagte 
hou. Die kerk het ’n getuienistaak om in hierdie tyd waar 
daar so ligtelik met die huwelik omgegaan word, te wys 
op die erns van die verbrokkeling van die Godgegewe 
band tussen man en vrou en ook om haar lidmate hierin 
te begelei. Waar daar van sonde sprake is, behoort die 
pad van sensuur en die gepaardgaande weerhouding 
van die sakramente gevolg te word. Selfs die persoon 
wat op Bybelse gronde skei (kyk Mt. 19:9 en 1 Kor. 7:15) 
kan aangemoedig word om selftug toe te pas deur vir ’n 
tyd lank nie die sakramente te gebruik nie om daardeur 
getuienis te lewer aangaande die erns van hierdie saak.

Ondersteuning tydens ’n egskeiding
Weens die hardheid van ons harte (vgl. Mk. 10:5) en die 
sonde in ons lewens, is egskeiding soms onafwendbaar. 
Buiten vir die pad van opsig en tug hierbo genoem, wat 
staan die kerk te doen wanneer dit bekend word dat 
’n egpaar besig is om te skei? Die ideaal is die herstel 
van die huweliksband (daar is natuurlik uitsonderings, 
maar dit val buite die strekking van hierdie artikel) en 
derhalwe word daar gepoog om man en vrou tot ver
soening te bring.

Die seer van verydelde ideale, gebroke verhoudings en 
al die ander pyn wat met ’n egskeiding gepaard gaan, 
moet egter altyd in gedagte gehou word in ons omgang 
met mense wat hierdeur worstel. Hierdie mense wroeg 
dikwels reeds met gevoelens van mislukking en ver
wer ping en die gedagte dat hulle nie goed genoeg is 
om God se liefde te ontvang nie. Wees dus versigtig om 
nie verder onnodige laste op hulle te lê deur hulle soos 
minderwaardige gelowiges te benader of hulle eenkant 

toe te skuif omdat ons nie presies weet hoe om hulle te 
be handel nie. Begrip (nie vir die sonde nie, maar vir 
hul omstandighede), aanvaarding (nie van hul sonde 
nie, maar as gebroke sondaars) en ondersteuning is 
uiters belangrik.

Ondersteuning ná ’n egskeiding
Hierdie begrip, aanvaarding en ondersteuning kan ná 
afloop van ’n egskeiding op die volgende konkrete wyses 
uitgebou word: 

• Fokus op die evangelie. Verkondig die feit dat Chris
tus gekom het om heel te maak wat die sonde ver
breek het. Mense wat deur ’n egskeiding gaan, ver loor 
maklik hoop, daarom moet ons hulle herinner aan 
die allesoorkoepelende hoop en troos wat daar in 
Christus is.

• Kweek gemeenskap in jou kerk. Mense, ook geskei
des, het verhoudings met ander gelowiges nodig wat 
vir hulle omgee, hulle bemoedig en selfs moeilike 
gesprekke kan voer indien nodig. Geskeides loop 
die gevaar om geïsoleer te word en te vereensaam, 
daarom moet hulle aktief by die gemeenskap van die 
gelowiges betrek word.

• Betoon empatie met diegene wat huweliksprobleme 
ondervind. Erken die realiteit van die huwelikstryd 
tydens die prediking, sodat paartjies wat hierdie stryd 
by die huis ervaar, sal weet dat hulle nie alleen is nie 
en daarom meer vrymoedigheid het om vir hulp 
te vra.

• Maak gebruik van die menslike hulpbronne in die ge
meente. Vind byvoorbeeld ’n geestelik volwasse eg paar 
wat self deur ’n egskeiding gegaan het en vra hulle om 
spesifiek uit te reik na die egpaar wat geskei het.

• Hoewel dit selde gebeur dat beide persone ná ’n eg
skei ding in dieselfde gemeente aanbly, hou steeds die 
kommunikasiekanale met albei individue oop.

• Indien daar spesifieke sonde is wat aanleiding tot die 
egskeiding gegee het, maar ontken word, is dit be lang
rik om so ’n persoon tot skuldbelydenis en be rou te 
begelei.

’n Christusgesentreerde huwelik is een van die sterkste 
kragte op aarde, want dit weerspieël die dieper waarheid 
van Christus se liefde vir sy bruid, die gemeente. Mag 
ons as kerk en gelowiges alles in ons vermoë doen om 
daardie waarheid uit te leef en sigbaar te maak ongeag 
ons huwelikstatus.
________________________________________________________________

1 Leraar van die AP Kerk Gordonia (Upington).

2 www.bit.ly/3Y8wlX9

LIG IN DUISTERNIS

MAART 2023  17



Die hele Bybel is baie ernstig oor die huwelik en 
hulle wat die huwelik verbreek, word in sterk taal 

ver oor deel. So vermaan 1 Korinthiërs 6:10:

Moenie dwaal nie! Geen hoereerders of afgode-
dienaars of egbrekers of wellustelinge of sodomiete 
of diewe of gierigaards of dronkaards of kwaad-
sprekers of rowers sal die koninkryk van God 
beër we nie.

Dit is interessant dat die woord “egbrekers” selde in die 
enkelvoud gebruik word – daar is slegs een geval en 
die konteks maak vir ons die rede duidelik.2 Ons moet 
ge volg lik ter harte neem dat beide partye skuldig is 
wan neer ’n huwelik verbreek word.

Sit ons al die inligting bymekaar, leer ons dat egbreuk in 
die oë van die Here net so ’n ernstige saak soos afgodery, 
sodomie of diefstal is en dat daar selde net een skuldige 
party is. Uit die aard van die saak is egbreuk ’n situasie 
waar sonde op sonde gehoop word – die ontbinding van 
’n huwelik val byna nooit uit die lug uit nie. Egskei ding 
maak versoening ook haas onmoontlik, aangesien die 
probleem permanent gemaak word en daarby skep dit 
’n vrugbare bedding vir verdere sonde.

Dit is harde woorde, maar die pastoraat bevestig dit keer 
op keer. Ek wil dit ook duidelik maak: Daar is baie min
der geoorloofde redes vir egskeiding as wat die meeste 
mense graag wil hê die geval moet wees. Uiteindelik leer 
die verhaal van Josef en Pótifar se vrou ons dat egbreuk 
ten diepste ’n sonde teen Gód is (vgl. Gén. 39:9).

Die pad anderkant die sonde
Ons moet egter nie by die sonde vassteek nie. Ons moet 
die pad anderkant die sonde bekyk. Daarom die vraag: Is 
daar vergifnis vir egbreuk? Of is dit ’n onvergeeflike sonde. 

Jesus sê in Matthéüs 9:13: ... Ek het nie gekom om reg
ver diges te roep nie, maar sondaars tot bekering. 

Efésiërs 1:7 sê: In Hom het ons die verlossing deur sy 
bloed, die vergifnis van die misdade na die rykdom van 
sy genade ...

In Johannes 8:11 sê die Here Jesus ook pertinent aan die 
vrou wat in die daad van egbreuk betrap is: Ek veroor deel 
jou ook nie. Gaan heen en sondig nie meer nie.

Die kort antwoord is dus: Nee, egskeiding is nie ’n 
onvergeeflike sonde nie. Maar soos met enige sonde, is 
dit genoeg om jou – as jy sonder die vergifnis van Jesus 
Christus is en dus willens en wetens sonder enige berou 
in jou sonde volhard – tot die hel te verdoem.

Dit bring ons dan nou by die volgende gedagte. Hoe lyk 
vergifnis en bekering in so ’n situasie?

Ons is skuldig – albei het vergifnis nodig
In baie gevalle kweek egskeiding ’n bitterheid in beide 
partye jeens mekaar: “Hy het dit gedoen,” wat dan dik
wels beantwoord word met: “Ja, maar sy het dat gedoen.” 
En so klou albei aan die gedagte dat die ander een die 
uiteindelike rede is waarom die situasie lyk soos wat dit 
lyk. Die partye blameer mekaar in geen onduidelike taal 
nie en dit laat ’n mens wonder wie reg en wie verkeerd 
is. Die praktyk leer egter dat ’n gemors selde net van 
een kant af kom. Verder kan daar nie aan ’n oplossing 
gewerk word, voordat beide partye in die verhouding 
nie eers hul persoonlike aandeel en skuld erken het nie. 
Hoewel een party moontlik meer skuld as ’n ander mag 
dra, kan nie een van die twee ooit hul hande in onskuld  
was nie. 

Sondebesef is belangrik, want jy kan jou tog nie van 
iets bekeer as jy nie weet waarvan jy moet bekeer nie. 
Daar om is die eerste stap wat tot vergifnis en bekering 
lei, juis skulderkenning. 

Die volgende stap is om Jesus Christus te vertrou om 
die mag van daardie sonde oor jou te verbreek. As jy ’n 

Is ek verlore omdat ek geskei het?
Ds. Henning Dafel1

sonde gepleeg het, is daardie sonde mos ’n aanklag teen 
jou. Jy is skuldig. Daar is egter net Een wat daardie skuld 
kan wegvat en dit is Jesus Christus. Daarom, gaan soek 
daardie vergifnis van sonde by Hom. Bely jou skuld aan 
Hom. Hoor en verstaan wat Hy gedoen het om jou skuld 
te betaal. Gryp sy werk aan en maak daarop staat. Om die 
krag van God se vergifnis en bevryding te vertrou, dien 
as belangrike motivering om nie so maklik handdoek 
in te gooi wanneer daar spanning in jou huwelik is nie. 
By God is niks immers onmoontlik nie.

Tog is daar nie net vergifnis nodig nie. Bekering moet 
ook volg – dit is die merkteken wat bewys dat God se 
ver gif nis nie net gegee is nie, maar ook ontvang is en 
dat die mag van die sonde oor jou verbreek is.

Berou en bekering ná ’n egskeiding
Wanneer die hofbevel geteken is, is ’n egskeiding finaal. 
Dit maak nie saak hoe jammer jy is of hoeveel berou 
jy het nie – die koeël is deur die kerk. Gedane sake het 
geen keer nie. Daarom moet ons vra: Hoe lyk bekering 
in die nadraai van ’n egskeiding? 

Eerstens is dit belangrik om te weet waaraan jy skuldig 
was. Jy weet wat jy gedoen het om die spanning so te 
laat eskaleer dat dit op ’n egskeiding uitgeloop het. 
Baklei biddend teen daardie sonde. Jesus sê mos: Gaan 
heen en sondig nie meer nie (Joh. 8:11). Moenie bloot 
’n volgende verhouding soek waarin jy kan voortgaan 
soos voorheen nie. Keer jou rug op die drank of op jou 
opvlieënde aard, of op jou selfvoldaanheid. Keer jou rug 
op jou luiheid of jou woede. Keer jou van daardie sonde 
af weg. Jy kan tog nie sê dat die mag wat die sonde oor 
jou het, gebreek is as jy voortgaan met dit wat tot jou 
egskeiding aanleiding gegee het nie.

Tweedens moet jy ook dink oor hoe jy die ander per
soon hanteer nadat die verhouding op die rotse beland 
het. Dit gebeur selde dat geskeides mekaar se lewens 
verlaat om mekaar nooit weer te sien nie. Dikwels is 
daar gedeelde belange, soos kinders of eiendom, waarna 
omgesien moet word. 

Hoewel julle nie meer getroud is nie, is jul náegskei
dings verhouding ’n vrugbare teelaarde vir baie onmin. 
Weet egter dat jy nie op vergifnis en bekering kan aan
spraak maak as jy toelaat dat dinge van erg na erger 
gaan nie. Terloops, dit is ook in hierdie fase waar baie 
kinders leer hoe hulle hul eie huwelike ook op die rotse 
kan laat beland. (Onthou wat daar gesê word oor die 

sondes van die vaders wat voortgaan tot in die derde 
en die vierde geslag ...)

Versoening
Op hierdie punt is dit nodig om die aandag op Matthéüs 
5:2324 te vestig: 

As jy dan jou gawe na die altaar bring en dit jou 
daar byval dat jou broeder iets teen jou het, laat 
jou gawe daar voor die altaar bly en gaan versoen 
jou eers met jou broeder, en kom dan en bring 
jou gawe.

Iets van ’n RoomsKatolieke erfenis het hier in ons vas
gesteek, want selfs gereformeerde gelowiges trek dikwels 
’n parallel tussen die ofer wat na die altaar gebring word 
en die nagmaal. Hoewel die nagmaal as godsdienstige 
handeling voor God se aangesig nie uitgesluit kan word 
nie, is dit nie werklik wat ter sprake is nie. Ten diepste 
praat hierdie verse van enige vorm van aanbidding.

Om die betekenis duideliker te maak, kan ons die verse 
so parafraseer: As jy op jou knieë staan om te bid, en 
dit jou daar byval dat jou broeder (of jou suster, of jou 
eksman/eksvrou) iets teen jou het, staan eers op en gaan 
versoen jou met jou broeder, en kom dan en bid. 

Die bedoeling van die teks is dat ons nie mag dink dat 
ons aanbidding vir God aanvaarbaar is as ons sy gebooie 
minag nie: Jesaja 1:15 sê: ... as julle die gebed vermenig
vuldig, luister Ek nie: julle hande is vol bloed.

Hoewel julle nie meer man en vrou is nie, beteken dit 
nie dat jy dinge maar kan los soos wat dit is nie. Werk 
aktief van jou kant af om so ver as moontlik met jou 
voor malige gade versoen te word. Leer Filippense 1:311 
ons dan nie juis dat die krag van die evangelie bevestig 
word wanneer vyande rondom die evangelie versoen nie?

Daar is beslis vergifnis vir egbreuk. Tog mag ons die 
Here Jesus se woorde aan die vrou wat in egbreuk betrap 
is, nooit vergeet nie: Gaan heen en sondig nie meer nie. 
Moet dus nie sonde op sonde bly stapel nie. Weerstaan 
die versoekings, stry teen die sonde en eer die Here 
deur sy Seun, Jesus Christus te vertrou om jou ook in 
die krag van die Heilige Gees, van hierdie sonde en die 
gevolge daarvan te verlos.
________________________________________________________________

1 Leraar van die AP Kerk Potgietersrus.

2 Paulus gebruik die handelinge van ’n persoon om ’n teologiese beginsel te 
verduidelik (vgl. Rom. 7:3).

“My maag is baie seer!” 
Vanoggend kom staan hy al weer met ’n bewende lippie 
voor my: “My maag is baie seer, jufrou.” Dit is nou al 
’n herhalende patroon. Sodra die formele aktiwiteite in 
die graad 2klas begin, kom staan Johan* by my tafel. 
My onderwysersoog weet hy is nou angstig en as dit 
nie hanteer word nie, is hy vir die res van die dag nie in 
staat om sy skoolwerk te doen nie. Johan se pappa het 
uit die bloute laat weet dat hy ná ’n huwelik van 20 jaar 
nie meer daarvoor kans sien nie. Hy het sy tas gepak, 
vertrek en mamma met twee kinders agtergelaat. 

Mamma is gebroke en sien byna nie kans om in haar 
twee kinders se emosionele behoeftes te voorsien nie. 
Johan het met hierdie daaglikse maagpyn eintlik vir my 
kom sê sy hart is seer en hy het aandag nodig.

Ek is nie ’n kenner van hierdie onderwerp nie, maar 
uit die navorsing om hierdie artikel te kon skryf, het ek 
gesien dat die bevindinge ooreenstem met die 35 jaar 
ervaring wat ek hieroor in die onderwys opgedoen het. 

Gelowige gesinne kweek gelowige gesinne
Vir gelowiges is die gesin die veilige omgewing waar 
kinders in die vrese van die Here opgevoed mag word. 
Die dag toe die ouerpaar hul huwelik in die kerk bevestig 
het, ook toe hulle by die doopvont gestaan het, het hulle 
vir ’n Christelike gesinslewe “ja” gesê. Hierdie gesin 
is ’n gawe van die Here. Psalm 127 praat van seuns as 
’n erfdeel van die Here. Psalm 128 besing die gesin se 
heelheid, sy groei en sy vrug. 

Gesonde, gelowige gesinne bied die ervaring van liefde
volle, konsekwente en warm verhoudings. Binne hierdie 
geborgenheid bied die gesin allerlei funksies soos die 
fisiese en materiële versorging en die ontwikkeling van 
persoonlikhede. Kinders kan vanuit hierdie geborge 
omgewing uitbeweeg en verhoudings binne ander same
lewingsverbande vestig, byvoorbeeld die familie, kerk, 
skool en later die breër samelewing. Uiteindelik word 

die kind vanuit hierdie omgewing ’n onafhanklike vol
wassene en in staat om weer volgens Bybelse voorskrifte 
’n eie huwelik en gesin te vestig.

Gebrokenheid is deel van ons sondige menswees
Tog ervaar ons dat daar soveel kan verkeerd gaan, selfs 
in gelowige huisgesinne. Johan se ouers was meelewende 
lidmate by die kerk, hulle het waarlik erns met die 
doopbelofte gemaak, maar die hartseer van egskeiding 
het hulle nie ontsien nie. Soms gebeur dit as gevolg van 
die ouers se eie toedoen. Soms is daar ’n onvermoë om 
aan die funksies van die gesin te kan voldoen of soms 
verbrokkel dit ondanks die goeie voorneme en toewy
ding van die ouers. 

Was dit in die Bybelse tyd anders? Ons lees van 
gesinne waar dit goed gegaan het en die kinders 
in geloof opgevoed is. Daar is Sagaría en Eli sa-
beth wat Johannes volgens die voorskrifte van 
die Here opvoed. In die Ou Testament is daar 
weer talle voorbeelde van gesinne waar dit dalk 
nie so goed gegaan het nie. Dink maar aan die 
span ning in Jakob sowel as Dawid se gesinne.

Dit behoort ons vandag te bemoedig. Ons probleme met 
die gebrokenheid as gevolg van die mens se sonde, is nie 
eietyds nie. Ons mag ons egter nie oorgee hieraan nie 
en moet die eenheid wat God in die huwelik en gesin 
geskep het, ten alle koste beskerm en bewaar. 

Verwoestende, ongelukkige gevolge 
Die efek van gebroke huwelike op kinders, is oral 
sigbaar, alhoewel menings hieroor verdeeld is. Dertig 
jaar gelede was die getal kinders wat in ’n klas uit ’n 
gebroke huis gekom het, die uitsondering op die reël, 
van dag is dit omgekeer. Kinders kom daagliks met soveel 
onderdrukte hartseer skool toe. Dit wat vir hulle die 
kosbaarste moet wees, die gesin as ondeelbare eenheid, 
het nou in tweedrag en twis verander. Kinders word 
heen en weer geslinger tussen twee partye en ervaar 

Die effek van gebroke huwelike 
op kinders
Saskia Meijer1

20  DIE BOODSKAPPER



geweldige onsekerheid. Die kind word gekonfronteer 
met ontwrigting, psigiese en geestelike ontworteling en 
’n versteuring van die normale gesinsroetine. 

Die kind ervaar daagliks die gemis van kontak en liefde 
met een van die ouers. Hy mis die gesonde verhouding 
met daardie ouer – ’n verhouding waarin hy in gebor
gen heid liefdevol gekoester en vermaan kon word. 
Ou ers trek nou tou oor die kinders en skep so geweldi
ge spanning. Prinsloo2 verwys na hierdie kinders as 
“deel titelkinders”. “Elke ouer besit ’n egskeidingskontrak 
wat elkeen se besit ten opsigte van en reëlings rondom 
toegang beskryf.” Is dit nie tragies nie! 

Die efek van egskeiding op kinders kan in twee dele 
verdeel word: die onmiddellike of korttermynefek en 
die langtermynefek. 

Korttermyneffek:
• ’n Ondraaglike gevoel van onsekerheid.
• ’n Gevoel van magteloosheid: Die kind kry 

dit net nie reg om die verskeurde verhouding 
te herstel nie.

• ’n Gevoel van verwerping: Ongeag die ouers 
se voortdurende bevestiging dat die kind nie 
verwerp word nie. 

• Gevoelens van haat en wraak: Die kind 
ontwikkel soms ook ’n wrok jeens een van 
die ouers. Dit word baie keer deur een van 
die ouers aangevuur en veroorsaak soveel 
pyn in die hart van ’n kind. 

• ’n Oordrewe gevoel van verantwoorde
likheid: Die kind probeer die ouer wat die 
huis verlaat het, se rol oorneem.

• Bekommernisse oor finansies, onsekerheid 
oor basiese behoeftes soos behuising en 
vervoer en moontlike verdere armoede.

Hierdie is enkele direkte gevolge. Vervolgens het die 
langtermynefek wat ’n egskeiding op kinders het, ver
woestende gevolge. Enkele voorbeelde:

Langtermyneffek:
• Gedragsprobleme soos manipulasie, woede

uitbarstings, swak sosiale verhoudings, 
dominerende optrede, ensovoorts, kom 
algemeen voor. 

• Sommige kinders verkeer in ernstige 
sielkundige nood en lei aan depressie, 
koester soms selfmoordgedagtes, beseer 
hom/haarself en lei aan eetversteurings.

• Die kind is angstig, ongelukkig en eensaam.
• Die kind se akademiese prestasie gaan 

ernstig agteruit.
• Hulle eksperimenteer makliker met drank 

en dwelms.
• Hulle gee hulself oor aan oormatige digitale 

gebruik, veral sosialemediadeelname, asook 
aanlyn speletjies (“gaming”). Dit lei tot 
digitale verslawing. 

• Hulle is soms meer kwesbaar om misbruik 
te word.

• Hulle word meer gereeld siek, herstel 
stadiger en kan selfs siekte gebruik om ouers 
te manipuleer.

• Hulle is meer geneig tot seksuele 
promiskuïteit of om tienerouers te word.

• Soms is daar by hulle ’n onvermoë om 
blywende toekomstige verhoudings te vestig.

•	 Gedwonge interaksie tussen die geskeide 
ouers tydens die gewone dinamiek van 
die gesinslewe, soos verjaarsdae, troues, 
gradeplegtighede en ander spesiale 
geleenthede, veroorsaak ongemak. Kinders 
word voortdurend herinner aan die verlies. 

Getroos in God se ewigdurende liefde en vergifnis
Natuurlik het enige kind ’n kans op volkome herstel, daar 
is genoeg verhale om dit aan te toon. Die fokus van hier
die artikel is nie hoe om die kind deur hierdie proses te 
begelei nie, tog is dit noodsaaklik om ouers, onderwysers 
en ander geliefdes wat ’n pad met hierdie kinders gaan 
stap, daarop te wys dat daar wel genesing vir hierdie 
onmeetlike seer is. Kommunikeer God se ewigdurende 
liefde en vergifnis ten spyte van ons foute, gebrokenheid 
en tekortkominge aan hulle. Bid vir hier die kinders. 

Die goeie nuus is dat God in voor en in teëspoed, in 
storms, in siekte, in egskeiding, verlies van geliefdes, 
ban krot skap en wat nog meer, altyd in ons lewens teen
woordig is. Om kinders te help om egskeiding te hanteer, 
is moontlik deur geloof in God en die geloof dat Hy alle 
seerkry kan genees.
________________________________________________________________

1 Uitvoerende Hoof: Instituut vir Christelike Onderwys.

2 E Prinsloo, “Die Self-aktualisering van die stiefkind”, DEd proefskrif 
(Pretoria: Unisa), 16.

As Johan oor sy seer maag gekla het, het ek geweet sy 
maag sit eintlik baie naby sy hart en dis sy hart wat so 
pyn. Saam het ons dan siekekamer toe gestap, hy het 
’n suiglekkertjie gekry en op die bed gaan lê. Daarna 
het ek hom mooi toegemaak met die kombers en gesê 
wanneer hy beter voel, kan hy terugkom klas toe. Dit 
het gewoonlik so 10 minute geneem om beter te voel, 
dan het hy self teruggekom klas toe.

Later het hierdie daaglikse ritueel verminder na drie, 
toe twee en toe een keer per week. Teen die einde van 
die kwartaal was Johan steeds hartseer, maar hy het 
dapper aangegaan en nie meer oor sy magie gekla nie. 
Met die hulp van ’n pastorale berader het hy geleer hoe 
om hierdie situasie te hanteer.

Psalm 71:20-21 (Bybel vir almal): Dit is U wat 
my baie swaar laat kry het, dit het gevoel of ek 
klaar in die graf is, maar U sal my weer laat 
lewe, U sal my weer boontoe laat kom uit die diep 
plekke van die aarde. U moet my weer be lang rik 
laat word, U moet dit weer goed laat gaan met 
my. My God, dan sal ek U ook prys omdat U 
altyd dieselfde bly.

Mag die Here ook elke kind wat hierdeur moet gaan, 
troos en waarlik genees.

*Skuilnaam LIG IN DUISTERNIS

Lig in Duisternisprys: Bybelkennis

Op Donderdag 26 Januarie is die Lig in Duisternisprys vir Bybelkennis vir die eerste keer toegeken tydens CVO 
Pretoria se prysuitdeling. Die prys word toegeken aan die beste presteerder in Bybelkennis in die laerskool 

(gr. 4-7) en ook aan die beste presteerder in Bybelkennis in die hoërskool (gr. 8-11). Kandidate se punte in Bybel-
onder rig asook hul deelname aan en punte vir die Beweging vir Christelike Volkseie Onderwys (BCVO) se jaarlikse 
Bybelkenniseksamen, word in ag geneem. Lig in Duisternis Uitgewers (LIDU) is baie trots op die eerste wenners 
van hierdie prys: Christian van der Walt (gr. 4-7) en Barend van den Berg (gr. 8-11). 

LIDU het besluit om hierdie prys, wat ook ’n kontantbedrag vir die wenners insluit, jaarliks toe te ken en so doen-
de Bybelkennis onder die jeug te bevorder. Die BCVO het ook LIDU se aanbod aanvaar om ’n soortgelyke prys 
vir hulle jaarlikse glansgeleentheid, waar die toppresterende matrieks binne die beweging vereer word, te borg. 
Hierdie prys sal DV vir die eerste keer tydens die 2024-glansgeleentheid toegeken word.

Barend van den Berg (wenner: Hoërskool)

Ds. Schalk Strauss (hoof van Lig in Duisternis Uitgewers)

Christian van der Walt (wenner: Laerskool)

Is vooruitgang die kerk se achilleshiel?
Wetenskap en Sondag se preek1

Dominee, is jy laat met Sondag se 
preekvoorbereiding? Kunsmatige 
intelligensie (KI) tot jou redding!

Die KI-gegronde geselsrobot, 
ChatGPT, is ’n nuwe vorm van 
kunsmatig intelligente sagteware 
wat blykbaar selfs ’n preek kan 
skryf. Hierdie vorm van sagteware 
is aanlyn beskikbaar en wanneer jy 
“dominee KI” ’n Bybelvers of twee 
met ’n tema of wat gee, behoort 
hy vir jou ’n preek uit te skryf. Hoe 
doen hy dit? Sy sagteware deurkruis 
die web en stapel alle relevante 
inligting opmekaar om die preek 
der preke op te dis. OpenAI, die 
ontwerper van ChatGPT, waarsku 
egter dat ChatGPT “soms dinge 
skryf wat betroubaar klink, maar 
dan is dit eintlik feitelik verkeerd”.2

Moet ouderlingerade nou 
bekommerd begin raak en die 
dominee vooraf vir ’n kopie van 
sy Sondagpreek vra om moontlike 
KI-aandadigheid vroegtydig in 
die bek te ruk? Hoe sal lidmate 
die ware Jakob van die namaaksel 
kan onderskei?

Dalk is hierdie ’n genadige 
wekroep tot Bybelleestrae 
Christene om hul Bybels af te stof 
en intensiewe Bybelstudie te doen. 

Die dae van erediensagteroorsit 
en tevrede wees met Bybelluister, 
is verby! Wetenskap is nie 
onbybels nie, maar wetenskap kan 
veroorsaak dat die gesag van die 
Geesgeïnspireerde Bybel onder 
verdenking geplaas word. 

Dalk is hierdie ook ’n genadige 
wekroep tot dominees om weer, 
soos in hul kweekskooldae, nagte 
met die Woord deur te bring. 

Want: ’n KI-preek (in ’n oogknip 
saamgestel uit enigiets wat die 
web oor “maagdelike geboorte” 
en “opstanding uit die dood” uit 
allerhande oorde opdis) sal nooit 
Geesvervuld – tot in die niere – vir 
die gemeente kan sê nie: 
“So sê die Here.”

Tegnologie en “sitkamerkerk”
Een van COVID-19 se talle jakkalsies 
het ’n gat ook in die hart van 
die Christelike kerk gegrawe. 
Ná die afkondiging van die vlak 
5-inperkingsmaatreëls gedurende 
Maart 2020, kon kerklidmate nie 
eredienste by hul kerke bywoon 
nie. Video-opnames is van preke 
gemaak en lidmate kon die 
Woordverkondiging gedurende die 
drakoniese inperkingstye vanuit 
die “veiligheid” van hul sitkamer 
aanhoor. Dit was voorwaar ’n 
bestiering uit die hand van die Here!

Alhoewel dit sommige van ons 
aanvanklik dwars in die krop gesteek 
het, het die gerief daarvan gou ons 
gewetens gestil. Ongelukkig bedink 
’n gewete wat gesus geraak het 
gou verskonings om steeds in die 
sitkamer kerk te hou: die kinders 
kuier en daar is mos nou videopreke 
deur predikante binne ons 
kerkverband om van te kies en te 
keur; óf: ons predikant se preektema 
raak nou vermoeiend en ons het 
’n bietjie afwisseling, van ’n ander 
predikant binne die kerkverband, 

nodig. Toe sake uiteindelik na 
normaal terugkeer, het die jakkalsie 
sy kop kort-kort by die gat uitgesteek 
en kerklidmate sal soms steeds, 
sonder om twee maal te dink, die 
erediens in die sitkamer “bywoon”.

Een van ons susterskerke is 
gedurende hul afgelope Algemene 
Sinode met die volgende vraag 
gekonfronteer: 

Is ’n video-opname van ’n erediens 
’n waardige plaasvervanger vir die 
ware Jakob?3

Alhoewel ’n video-opname van 
’n erediens nooit ’n waardige 
plaasvervanger vir ’n erediens kan 
wees nie, moet die baba nie met die 
badwater uitgegooi word nie. Die 
Here gebruik ook tegnologie om sy 
Naam tot aan die uithoeke van die 
aarde te bring, selfs met die hulp van 
videopreke. So kan video-opnames 
van preke beslis bykomend tot 
erediensbywoning met vrug gebruik 
word om lidmate in hul geloof op 
te bou en te versterk – steeds in die 
gemak van hul sitkamer! 

Die seën om die erediens by die 
kerk by te woon, lê juis daarin 
om saam met mede-Christene, 
“wat hul hele saligheid in Jesus 
Christus verwag en gewas 
is deur sy bloed, geheilig en 
verseël deur die Heilige Gees”4 in 
dankbaarheid voor God te buig en 
Hom van harte te aanbid.

--------------------------------------------------------
1. www.bit.ly/3jTL49w
2. www.bit.ly/3XjF0Fg
3. www.bit.ly/3YDFtmz
4. Vgl. NGB art. 27.

LIG IN DUISTERNIS

MAART 2023  23



Die geloof in Jesus Christus maak ’n mens se oë opnuut 
oop vir die grenslose genade van God. Dit laat ons soos 
Abraham kyk en die stad van God raaksien (vgl. Hebr. 
11:10; 13). Dit hef ons oë op na waar Jesus Christus as 
Koning aan die regterhand van God sit, sodat ons nie 
langer die dinge op die aarde bedink nie, maar die dinge 
van die koninkryk (vgl. Kol 3:13). Prakties beteken dit 
dat ons nie meer as wedergebore mense bysiende teen 
onsself, in ons eie belange en ons eie leefwêreld vaskyk 
nie, maar baie wyer en verder kan sien. 

Ons sien Jesus as ons Heer en Koning aan die 
regterhand van die Vader; ons sien die liggaam 
van Christus, waarvan ons deel is, as sy bruid 
wat wag op haar Bruidegom; ons sien onsself 
as kin ders van God en ons medegelowiges as 
broers en susters van die Here Jesus.

Daarom word die eer van God en die heil van die kerk 
en die behoud van my broer en suster in die geloof die 
dinge wat my motiveer, my gedrag bepaal en my besluite 
begrond. As gelowiges besef ons ons eie onvermoë om 
waarlik as burgers van die hemelse koninkryk te lewe, 
maar in geloof sien ons die genade van die Heilige 
Gees wat in ons wil en werk om te wees wat Christus 
ons gemaak het en te doen waartoe Hy ons geroep het.

Dien dit die eer van God?
Dit is die eerste vraag wat ’n saamwoonverhouding stel, 
selfs al is ons nie intiem nie. Dit is immers God wat 
ons beveel: Wees heilig, want Ek is heilig (1 Petr. 1:16). 

Om heilig te wees, beteken enersyds om afgesonder te 
wees van die wêreldse, die alledaagse, en aan die Here 
gewy te wees; om vir Hom te leef as lewende en wel
gevallige ofer. Andersyds beteken dit om rein te wees; 
onbevlek en onberispelik. As gelowiges moet ons só 
leef dat dit duidelik word dat ons anders as die wêreld 
om ons is (vgl. Lev 20:7). Ons leef in gehoorsaamheid 
aan God se gebooie, omdat ons Hom bo alles liefhet. 
Om as heiliges te leef, is nie iets opsioneel nie. Ons 
moet dit najaag as opdrag van die Here en as vrug van 
die saligheid (vgl. Hebr. 12:14). Dit geld ook vir ons  
huweliksverhoudinge.

Die huwelik is deur die Here gegee: as ’n heilige instel
ling en as ’n lewenslange verbintenis tussen een man en 
een vrou. Met die bevestiging van die huwelik bely die 
egpaar dat God hulle saamgevoeg het: Ons huwelik is 
God se genadewerk. Wanneer daar saamgewoon word, 
selfs sonder om intiem te verkeer, word die heiligheid 
van die huwelik aangetas. Die getuienis van saamwoon 
is nie dat hier ’n paartjie is wat heilig en rein vir die Here 
leef nie, maar net dat hier nog ’n paartjie is wat dieselfde 
verhouding met mekaar het as die res van die wêreld. 
Kyk ’n mens uit die geloofsoog na die verhouding, kan 
jy nie anders as om tot die gevolgtrekking te kom dat dit 
nie tot die eer van die Here kan wees nie. Dit weerspieël 
nie dat ons anders leef as die wêreld, omdat God ons 
in Christus anders gemaak het nie. Vra jouself maar af 
as jy in so ’n verhouding is of dit oorweeg om so ’n ver
hou ding aan te knoop: Hoe sal dit tot eer van die Here 
wees? Hoe sal dit toon dat ek heilig leef, omdat Hy my 
heilig gemaak het? Hoe jaag ek die heiligmaking na in 
so ’n verhouding?

Is saamwoon voor die huwelik 
sonde as ons nie intiem verkeer nie?
Dr. Hendrik Breytenbach1

Die sondeval het ons visie as sondaars tot die nou grense van ons elkeen se eie wêreldjie beperk. Die vraag in 
die opskrif van hierdie artikel weerspieël iets van ons sondige kortsigtigheid. Die motiewe wat mense aanspoor 
om voor die huwelik saam te woon, met of sonder intieme verkeer, draai sonder uitsondering om hul eie be-
lange, voorkeure en insigte. Dit gaan om die eie wêreldjie: die eie finansies; die eie sekerheid dat “dit sal werk”; 
die eie gerief; die eie besluitneming.

Is dit tot heil van die gemeente?
Die tweede vraag is: As ons saamwoon, selfs al is ons 
nie intiem nie, is dit tot heil van die gemeente? Deur 
die hele Bybel word die verhouding tussen God en sy 
volk en tussen Christus en sy kerk dikwels as ’n huwelik 
voorgestel. Die huwelik moet ’n beeld van die verhouding 
tussen die Here en sy kerk wees (vgl. Efés. 5:2527). Die 
innige verbintenis wat reeds in die paradys tussen man 
en vrou geheers het, word deur Paulus op die verhouding 
tussen Christus en sy kerk toegepas. In die verhouding 
is daar wedersyds onvoorwaardelike oorgawe van man 
en vrou; van Christus en gemeente. 

’n Saamwoonverhouding, met of sonder intimiteit, maak 
’n bespotting van hierdie wedersydse oorgawe, omdat 
dit met voorbehoude gepaardgaan. Indien ’n gelowige 
nie met onvoorwaardelike oorgawe in die hegste en 
mees intieme menslike verhouding kan leef nie, hoe 
kan hy of sy verwag dat aanvaar word dat daar sonder 
terughouding in die verhouding met die Here geleef 
word? As lede van die liggaam van Christus mag ons 
nie in die geringste die verhouding met die Here onder 
verdenking plaas nie. 

In 1 Korinthiërs beskryf Paulus hoe die gelowige met ’n 
verkeerde optrede die hele gemeente se lewe in gedrang 
bring. Dit raak dinge wat nie op sigself sonde is nie, 
maar sonde word omdat dit nie met die heil van die 
gemeente rekening hou nie. Indien my optrede nie tot 
eer van God is nie of indien dit die verhouding tussen 
Christus en sy kerk in gedrang bring, of die krag van 
my getuienis as gelowige verswak, bly dit nie beperk tot 
my alleen nie. As een lid ly, ly al die lede saam (1 Kor. 
12:26). Saamwoon, selfs al word daar nie intiem verkeer 
nie, skaad die beeld van die kerk en van die verhouding 
tussen Christus en sy bruid. Vra jouself maar af as jy in 
so ’n verhouding is of oorweeg om dit aan te knoop: 

Hoe bevorder dit die heil van die kerk? Hoe sal dit 
toon dat ek een is met die Here? Hoe laat ek die 
kerk groei na Christus toe in so ’n verhouding?

Gaan dit my broeder laat struikel?
Die derde vraag is: As ons saamwoon sonder om intiem 
te verkeer, kan ons daarmee een wat swakker in die 
geloof en in gehoorsaamheid aan die Here is, behou? 
Afgesien van al die nadele wat so ’n verhouding vir die 
twee partye wat saamwoon inhou, het dit beduidende 
nadele vir medegelowiges. Dit benadeel ook die on
ge lo wiges, want die getuienis wat van die verhouding 
uitgaan, is nie een van gehoorsame liefde vir die Here 
nie, maar van ’n wêreldse gesindheid en leefwyse. Dit 
bring versoeking vir die gelowiges en versterk die on
ge lo wiges in hul ongehoorsame leefwyse. 

As gelowiges is ons verantwoordelik vir mekaar. Elkeen 
staan onder die groot opdrag om dissipels te maak en 
hulle te leer om alles te onderhou wat Ek julle beveel het 
(Mt. 28:19). Daarom mag ons nie vir ander ’n struikel
blok in hul gehoorsaamheid wees nie (vgl. Mt. 18:7), 
maar moet ons die swakhede dra van die wat nie sterk is 
nie, en nie onsself behaag nie (Rom. 15:1). As gelowiges 
moet ons hele optrede immers so wees dat ons ’n brief 
is van Christus wat die hele wêreld kan lees (vgl. 2 Kor 
3:23). Vra jouself maar af as jy in so ’n verhouding is 
of oorweeg om dit aan te knoop: Hoe leer ek my naaste 
om Christus te gehoorsaam? Hoe dra ek die beeld van 
on berispelikheid as kind van God uit? Hoe ernstig be
jeën ek die bede “lei my nie in die versoeking nie,” in 
so ’n verhouding?

Is dit sonde om saam te woon as ons nie intiem is nie? 
Daar is nie ’n teks wat ons kan aanhaal en sê: “Daar staan 
dit!” nie. Maar ons optrede in die wêreld moet daarvan 
getuig dat ons nie soos die wêreld is nie, maar geroepe 
heiliges wat in gehoorsaamheid die Here liefhet. Saam
woon buite die huwelik is nie tot eer van die Here nie. 
Dit is nie tot die heil van die liggaam van Christus nie. 
Dit is nie tot behoud van broers en susters in die geloof 
nie. Dit lewer ’n vals getuienis teenoor ongelowiges wat 
soekend is. 

Wie dan weet om goed te doen en dit nie doen 
nie, vir hom is dit sonde (Jak. 4:17). 

________________________________________________________________

1 Emeritusleraar van die AP Kerk Witbank.

Het jy geweet ons publikasies kan ook aanlyn bestel word?
Gaan loer gerus by www.liginduisternis.co.za

Ons moet erken dat daar nie veel waarde geheg word 
aan God se doel met die huwelik nie. Die norm wat die 
Woord vir ons neerlê, is vervang met die idee dat elke 
mens die reg het om self te oordeel oor wat mag en wat 
nie mag nie. 

Die feit dat God die huwelik ingestel het deur een man 
en een vrou na mekaar te lei om in sy Naam in die eg te 
leef, is uit pas met die openbare mening oor die heilig
heid en onverbreekbaarheid van die huwelik. 

Die huwelik in die spervuur
God het Adam se eensaamheid en onvolkomenheid in 
die Paradys gesien en vir hom ’n hulp gegee. Hy bring 
Eva na Adam en so kom die eerste huwelik tot stand. 
Sy sou hom van hulp wees in die uitvoering van al die 
take wat God aan hom opgedra het en saam sou hulle 
kinders in die lewe bring om die aarde te bewoon en te 
bewerk. Adam se reaksie is bewys van die geluk wat in 
sy huwelik opgesluit was. Oor sy vrou was hy op ge wonde 
(vgl. Gén. 2:23). Ongelukkig het die mens in son de ge val 
en die huwelik het die gevolge hiervan nie ont kom nie. 

Hier in die Paradys lees ons al van die eers te 
aan slag teen die huwelik wanneer Adam ná die 
son de val sy vrou beskuldig as die oorsaak van sy 
sonde. Hierdie on der lig gende spanning val die 
harmonie en liefdevolle saamleef van die hu we lik 
aan. Hierdie giftige saadjie sou met tyd soos ’n 
kanker in die harte van die sondige mens groei 
en die heilige verbintenis tussen man en vrou 
sou ernstig siek word.

Dit verklaar immers die rede vir die gebod: Jy mag nie 
egbreek nie (Ex. 20:14). In Deuteronómium 24 lees ons 
dat mans al skeibriewe aan hul vroue kon gee om so 

die verbintenis van die huwelik tot niet te maak. Baie 
Jode sou dit later sien as regverdiging om hul huwelike 
te ontbind. Dit is ’n dwaling wat ons Here Jesus afwys 
as Hy in Matthéüs 19:36 die onverbreekbaarheid van 
die huwelik beklemtoon. Die hartseer feit is dat mense 
self besluit het wat vir hulle gemaklik en voordelig in 
die huwelik is, al dan nie. Dit is nie meer van belang dat 
Gód man en vrou in die huwelik na mekaar gelei het 
nie. Dit is ’n gruwel wat nie in lyn is met die wese van 
die huwelik as toonbeeld van die verhouding tussen 
God en sy kerk nie.

Christus bevestig dat wat God saamgevoeg het, 
geen mens mag skei nie 
Tydens sy aardse omwandelinge was die Here Jesus ’n 
groot probleem vir die Fariseërs. Hulle was voortdurend 
daarop uit om Hom met twisvrae oor die wet vas te trek 
sodat hulle redes sou hê om Hom dood te maak. Hulle 
gebruik daarom ook die wette oor die huwelik om Hom 
in ’n strik te lei.

Die Here Jesus laat Hom nie mislei nie en wys die Fa ri
seërs daarop dat dit die gevolg van sonde is dat Moses 
die skeibrief toegelaat het. Dit was nooit God se doel 
nie, want Hy het dit beskik dat man en vrou een vlees 
word. Saam moes hulle die lewe aanpak en sy opdragte 
uitvoer. Hierdie verbintenis mag nie verbreek word nie. 
Hier kom lê Christus die beginsel neer wat tot vandag 
toe vir alle huwelike geld. Terwyl daar baie simpatie is 
met mense wat in huwelike is wat in ’n voortdurende 
wors teling ontaard het, verander dit nie die beginsel wat 
die Woord neerlê nie. Sonde bly sonde en mag nooit die 
be gin sel word waarvolgens ons optree nie. Ons lees wel 
in 1 Korinthiërs 7 waar Paulus bevestig dat die huwelik 
nie ontbind mag word nie, dat daar ’n uitsondering is ten 
opsigte van ’n huwelik tussen ’n gelowige en ongelowige. 

Buite-egtelike bedreiginge as aanslag 
op God se doel met die huwelik
Prof. Izak Brink1

In die loop van ’n paar dekades het die samelewing sy siening oor die huwelik drasties verander. Jare gelede was 
’n egskeiding sosiaal onaanvaarbaar, terwyl dit op die oomblik geen wenkbrou laat lig nie. 

In vers 15 word gesê dat die ongelowige kan skei indien 
hy of sy dit wil doen. Daar word bygevoeg dat God ons 
egter tot vrede geroep het, dat die gelowige die onge lo
wige tot geloof kan lei en getroud kan bly.

In Matthéüs 19:9 wil dit lyk of die Here Jesus wel ’n 
uit sonde ring maak en dat ’n egskeiding op grond van 
owerspel toe laat baar is. Hierdie toelating is egter onder
hewig aan die oorkoepelende gebod dat dit wat God 
saam gevoeg het, deur geen mens geskei mag word nie. 
Terwyl alle son dige dade die egtelike verhouding tussen 
man en vrou bedreig, is die intieme verkeer tussen man 
en vrou ’n uiters gevoelige saak in die huwelik. Dit raak 
immers daar die innige liefdesverklaring tussen twee 
mense wan neer hulle hulself aan mekaar gee. Waar 
owerspel plaasvind, word die liefde geknou en is dit die 
begin van legio emosies wat na vore kom. Wantroue, 
vernedering, verwerping en woede is maar enkele van 
die dinge wat skielik in die huwelik beleef word.
 
Terwyl egbreuk dikwels gelykgestel word aan owerspel, 
strek dit baie wyer as dit. Die eg word deur alle sondige 
dade wat die eenheid in die huwelik aantas, bedreig. 
Matthé üs 5:2728 sê vir ons dat egbreuk reeds in die 
be geer te na iemand anders, teenwoordig is. Wanneer dit 
besef word, dan oorweldig die omvang en erns van eg
breuk ’n mens. Wie kan hom of haarself verontskuldig? 
Is al daardie rondkyk en begeertes nou wettige redes om 
die huwelik te ontbind? Terwyl ons almal onder hierdie 
wolk van sondigheid leef, is dit so dat ’n seksuele daad 
buite die huwelik dikwels die spreekwoordelike laaste 
strooi is wat die rug van die kameel breek. In so ’n geval 
is ’n egskeiding seker die maklikste uitweg, maar dit 
moet steeds rekening hou met die beginsel dat God ons 
verbied om te skei wat Hy byeengebring het.

Alhoewel owerspel ’n verwoestende impak op die hu
we lik het, kan dit nie verhef word as ’n wettige rede om 
die huwelik te ontbind nie. Terwyl dit nie beteken dat 
ons Here Jesus geen deernis het met die slagofer van 
owerspel nie, het Hy beslis geen liefde vir sonde nie, 
wat ook al die aard daarvan. Hy verbied die ontbinding 
van ’n huwelik juis omdat Hy nie sonde kan wettig nie.

Die weg na herstel
Kan ’n huwelik voortbestaan nadat daar owerspel plaas
gevind het en een of albei die partye oorweldig is met 
gevoelens van skuld of haat? Sal daar ooit vertroue wees 
ná die teleurstelling van ontrou? Die voor die hand lig
gen de antwoord is “nee”. Skei is al oplossing.

Wat egter waar is en waaraan ons almal moet vashou, is 
dat daar altyd ’n weg uit die diep kuil van ontnugtering, 
skuld en verwyte is. Hierdie weg is te vinde in die dade 
van God met ’n sonde belaaide wêreld. Ná die sondeval 
het Hy reeds geweet hoe om die mens te hulp te kom 
en is die verlossing van die mens reeds ’n werklikheid. 

In die Ou Testament, waar die verhouding tussen God 
en sy volk dikwels beskryf word aan die hand van ’n 
huwelik, blyk sy genade en vergifnis steeds waar sy volk 
aan Hom ontrou is (vgl. Hoséa 2). Hy wys hulle op hul 
sonde maar verstoot hulle nie. 

Die rede daarvoor is dat Hy kan vergewe en vol-
hard in sy eie liefde. Hy raak nie wanhopig of 
moe de loos nie. Hy stuur sy Seun om aan die kruis 
vir die sonde van ontrou en verwyte te betaal. Hy 
oorwin oor die magte van die Bose. Hy skenk 
ver gifnis aan berouvolle sondaars, on ge ag wat 
die sonde is – of dit egbreuk of ander vergrype 
in die huwelik is. 

Nadat owerspel ’n huwelik geruk het, sal al die partye 
ly. Daar is nie kitsoplossings nie. Spanning, skuld en 
skaam te sal oorkom moet word. Hiervoor moet uit die 
ver gif nis van Jesus Christus geleef word. 

Daar is ook die troos dat God elkeen wat in versoeking 
kom, die krag van oorwinning sal gee (vgl. 1 Kor. 10:13). 
Die versoeking is tog ook menslike dade waaroor die krag 
van God uittroon. So sal Hy in ons harte die liefde gee 
om te vergewe en te midde van selfverwyt of wantroue 
steeds, in die krag van God, in die huwelik te staan. So 
kan elke mens wat al die trauma van ’n egskeiding beleef 
het, weer vrede in die Here se liefde en vergifnis vind.
________________________________________________________________

1 Voormalige direkteur van kerklike administrasie.

MOSSELBAAIPUNT, SELFSORGWOONSTEL (HEEL JAAR)
200 m vanaf die strand. Twee slaapkamers (slaap 4 volwassenes). Slaapbank slaap twee kinders  

onder 12 jaar. Volledig toegerus. Linne en badhanddoeke beskikbaar. Wi-Fi en vol DStv.

Vir meer inligting, foto’s en pryse skakel Engela 082 820 6852

Die vraag is: Is dit waar? Dié wat voor die huwelik saam
woon wil dit regverdig en sê gewoonlik: “Niemand koop 
’n kar sonder om dit eers te toetsbestuur nie.” 

Saamwoon is ’n goeie proeflopie 
En inderdaad, navorsingstukke toon dat dit alreeds in 
die 1970/80’s ’n kwessie was, alhoewel die persentasie 
mense wat dit toe gedoen het, aansienlik kleiner was. Toe 
die koers van saamwoon voor die huwelik begin styg, 
het navorsers die voor en nadele daarvan ondersoek 
deur te kyk na die potensiële efek wat saamwoon voor 
die huwelik op huweliksukses het.

Die konsep van ’n “proeflopie” skep die idee 
dat daar groter stabiliteit ná huweliksluiting 
sal wees. As die proeflopie dan ná ’n tydperk 
mis luk, voorkom die paartjie ten minste die 
moei like saak van egskeiding. As hulle reken 
die proeflopie het geslaag, dan kan hulle tot 
trou kom.

Teen die waarheid van die Skrif in, het die wêreld vandag 
’n ander siening oor saamwoon voor die huwelik. Dit 
het aanvaarbaar geword en niemand lig meer ’n wenk
brou daaroor nie. Ten spyte van die “aanvaarbaarheid” 
daarvan, blyk saamwoon voor die huwelik steeds ’n 
risikofaktor vir egskeiding te wees. Hoewel elke paartjie 
wat voor die huwelik saamwoon nie noodwendig later 
skei nie, waarborg saamwoon nie noodwendig stabiliteit 
in die huwelik nie. 

Daar is verskillende sake wat saamwoonpaartjies hul self 
egter oor so ’n verhouding wysmaak:

• Dit maak finansieel meer sin om saam te woon.
• As ’n mens eers saamgewoon het, is jou kanse 

beter om later ’n gelukkige huwelik te hê. 
• Ons saamwoon het niks met iemand anders te 

make nie.
• Dit maak nie saak nie, want ons gaan in elk 

geval trou.
• Die huweliksdokument is net ’n stukkie papier 

en beteken nie noodwendig dat mense meer aan 
mekaar toegewy sal wees nie.

Geeneen van hierdie redes kan aangevoer word as sou 
dit huweliksukses verseker nie. 

Wat sê navorsing oor saamwoon en 
huweliksukses?
In die 1980’s het die groot meerderheid navorsing be
wys dat saamwoon voor die huwelik met ’n verhoogde 
egskeidingsrisiko geassosieer is. Dit was wel ’n tyd toe 
die pad van die huwelik sosiaal anders genormeer was 
as vandag. Oor die jare wat die onderwerp nagevors is, 
was die tendens steeds dat die egskeidingskoers hoër is 
vir hulle wat voor die huwelik saamgewoon het. 

In ’n studie van Michael Rosenfeld en Katharina Roes ler 
in 2018, word duidelik gestel dat paartjies wat voor die 
huwelik saamwoon, nie minder geneig is om te skei as 
dié wat nie saamgewoon het nie. 

In die VSA is daar tussen 25 Junie en 8 Julie 2019 ’n op
name onder 9 834 Amerikaanse volwassenes gedoen.2 
Dié navorsing toon dat daar onder getroude paartjies ’n 
baie groter tevredenheid en vertroue is in vergelyking 
met saamwoonpaartjies. Sowat ses uit tien getroude 
volwassenes (58%) sê dit gaan baie goed in hul huwelik, 

’n Voertuig hou nie langer omdat 
jy dit eers toetsbestuur het nie
Ds. Hendrik du Plessis1

In die hedendaagse samelewing is dit nie meer vreemd om paartjies te sien saamwoon sonder dat hulle getroud 
is nie. Dit is vir die wêreld aanvaarbaar en sommige redeneer dat hul kanse op ’n suksesvolle huwelik op so ’n 
wyse versterk word. 

terwyl slegs 41% van saamwoners dieselfde oor hul 
verhouding sê. 

Volgens die Pew Research Centre gebruik vier uit tien 
paartjies finansies en gerief as die bepalende faktor vir 
die besluit om saam te woon. Op so ’n wyse kan hulle die 
verhouding “toets”. By getroude paartjies wat voor hul 
troue saamgewoon het, het 66% trou as die natuurlike 
“volgende stap” gesien. Die hartseer werklikheid uit 
hierdie navorsing is dat paartjies wat saamwoon nie 
noodwendig tot trou kom nie. Ongeveer drie uit tien 
voer die gebrek aan finansiële gereedheid as die belang
rikste rede hiervoor aan. 

Ander navorsing toon dat mense wat wel in ’n saam
woon verhouding is, nie net lewenskwaliteit inboet nie, 
maar ook die ernstige risiko loop om baie hartseer in 
hul lewens te ervaar. Jef VanGoethem het in sy boek 
Living Together: A guide to counseling unmarried couples 
ge toon dat 57% van saamwoonpaartjies binne tien jaar 
hul verhouding beëindig, in vergelyking met 30% van 
alle eerste huwelike. 

Verskeie navorsers toon dat die risiko van egskeiding 
nadat jy saamgewoon het, 40% tot 85% hoër is as wan
neer jy nie voor die huwelik saamgewoon het nie. Met 
ander woorde, diegene wat saamgewoon het, is byna 
twee keer meer geneig om te skei as diegene wat nie 
saamgewoon het nie. By paartjies wat eers saamgewoon 
het eindig 67% se huwelike in egskeiding, teenoor 45% 
van alle eerste huwelike.

Arielle Kuperberg, ’n professor in sosiologie aan die 
Universiteit van NoordCarolina, meld in haar artikel 
“Does Premarital Cohabitation Raise Your Risk of Di
vorce?”3 dat navorsers bevind het dat saamwoonpaar
tjies se kans vir egskeiding 33% groter is as dié wat nie 
saamgewoon het nie.

Die egskeidingsrisiko vir die eerste ses maande nadat 
’n saamwoonpaartjie getrou het, is laer en efens laer in 
die daaropvolgende ses maande. Die paartjie wat nie 
saamgewoon het nie, se risiko vir egskeiding is in die 
eerste jaar van getroude lewe hoër. Miskien het saam
woon paartjies minder van ’n skielike oorgang na die 
hu we lik wat, statisties gesproke, vir hulle ’n aanvanklike 
voor deel gee. Die gety draai egter ná daardie eerste jaar 
en mense wat voor die huwelik saamgewoon het, het 
uiteindelik ’n verhoogde risiko in vergelyking met die
gene wat dit nie gedoen het nie.

Saamwoonpaartjies het ’n 80% of hoër kans vir 
hul verhouding om tot ’n einde te kom. Van 
hulle beëndig 40% die verhouding voor hulle 
tot trou kom en die ander 40% se huwelik loop 
binne tien jaar nadat hulle getroud is, op ’n 
eg skeiding uit.

Baie navorsing is al in die verlede gedoen en sal seker in 
die toekoms oor hierdie saak gedoen word, aangesien 
soveel paartjies hierdie weg oorweeg. Navorsing wat 
oor die jare hieroor gedoen is, het nie veel van mekaar 
verskil nie. Wat wel verskil, is dat daar wêreldwyd ’n 
baie groot toename is onder paartjies wat saamwoon.

Statistiek mag nie ons enigste waarskuwing 
wees nie ...
In die Christelike gemeenskap het ons natuurlik die 
ver ant woordelikheid om mekaar oor die risiko’s van 
saam woon voor die huwelik te waarsku. Die statistiek 
kan ons waarskuwings ondersteun. 

God se bedoeling met die verhouding tussen ’n man en 
’n vrou is dat die huwelik ’n lewenslange verbintenis van 
liefde en trou sal wees wat met geen ander verhouding 
vergelyk kan word nie. Die keuse van die huwelik tussen 
’n man en ’n vrou is so spesiaal, dat hulle daardeur vir 
mekaar en die wêreld sê: “God het jou vir my gekies.” 
Hierdie paartjies bevestig dat hulle vir die res van hul 
lewe aan mekaar verbind wil wees. 

In die begin het God die huwelik ingestel en beginsels 
daarvoor gegee. In Génesis 2:24 lees ons: 

Daarom sal die man sy vader en moeder verlaat 
en sy vrou aankleef. En hulle sal een vlees wees. 

Die bedoeling daarvan is dat die man en vrou binne 
die huweliksraamwerk één is. Dit is ’n liggaamlike en 
geestelike eenheid wat tot stand kom nadat God man 
en vrou as lewensmaats bymekaargebring het. 

Die Here gebruik die huwelik om die verhouding tussen 
Christus en die kerk te vergelyk. ’n Saamwoonverhou
ding vernietig hierdie beeld omdat dit die aard van ’n 
________________________________________________________________

1 Leraar van die AP kerke Hoëveld-Ermelo en Carolina.

2 www.bit.ly/3RLlYGI

3 www.bit.ly/3DPhFUV

lewenslange, onverbreekbare verbintenis van liefde en 
trou ignoreer en minag.

Televisieprogramme moedig saamwoon voor die huwe
lik aan, Hollywood romantiseer dit en ouers verdra dit. 
Die meeste kerke ignoreer dit en predikante preek nie 
meer oor hierdie sonde nie. 

Daarom moet kerke weer begin om mense wat saam
woon voor die huwelik te begelei, sodat hulle in gehoor
saam heid teenoor die Here leef. En predikante moet 
dalk meer oor hierdie saak met die lidmate praat. 
Soos Michael Foust ’n ander skrywer in sy artikel aan 
 haal (vertaal): 

“Ek dink as preke oor hierdie onderwerp ge-
preek word en as kerke ’n alternatief bied – ’n 
beter manier om die verhouding te toets – sou 
die land beter daaraan toe wees.”4

As gelowiges het ons wel nie die statistiek nodig om ons 
te oortuig dat ’n toetshuwelik nie ’n huwelik langer laat 
hou nie. Die Woord van God is ons riglyn en daarvolgens 
be sluit ons om juis nie voor die huwelik saam te woon nie, 
maar eerder voor God in die huwelik bevestig te word. 
________________________________________________________________

4 www.bit.ly/3YcXPuN

Hoe kommunikeer jy liefde?
deur Louise Viljoen

Chapman, die direkteur van 
Marriage and Family Life 
Consultants Inc., gee al vir langer 
as vier dekades berading aan 
paartjies. Hy skryf: “Gedurende 
hierdie tyd het ek meer as genoeg 
probleme in huwelike gesien. Maar 
ek het ook, oor en oor, gesien hoe 
God se krag verhoudings verander. 
Wanneer twee mense aan mekaar 
toegewy is – en veral wanneer 
hulle daaraan toegewy is om hulle 
liefde deur die vyf liefdestale 
uit te druk – vind positiewe 
veranderinge plaas” (bl. 5). 

Man en vrou praat selde dieselfde 
liefdestaal. Hy koop dalk geskenke 
terwyl sy drukkies wil hê. Of sy 
smag na meer geselstyd terwyl 
hy graag saam TV kyk. “Ons is 
geneig om ons eie taal te praat, 

wat dan tot gevolg het dat ons 
verby mekaar praat. Ja, ons is 
beslis opreg. Ons betoon selfs 
liefde, maar ons mis mekaar op ’n 
emosionele vlak heeltemal” (bl. 7). 
Juis hieroor hou Chapman in sy 
boek die basiese liefdestale voor: 
opbouende woorde, geskenke, 
diensbaarheid, kwaliteittyd en 
fisieke aanraking. Elkeen van ons 
het een primêre liefdestaal wat 
dieper tot ons spreek as die ander. 
Eers wanneer ons weet wat ons eie 
liefdestaal en ook dié van ons maat 
is, kan ons ’n sterker verhouding 
bou waarin albei geliefd voel.

Lesers ontdek oor 100 oordenkings 
(208 bladsye) heen kosbare Bybelse 
insigte wat hulle sal help om op 
’n efektiewe en bedagsame wyse 
uitdrukking aan hulle liefde vir 

mekaar te gee. Chapman brei 
ook uit oor die boublokke van ’n 
huwelik, goeie kommunikasie, 
respek, onvoorwaardelike liefde en 
vergifnis. Die boek is wel gerig op 
huweliksmaats, maar paartjies wat 
verloof of in ’n verhouding is, sal 
ook daarby baat vind. Lesers kan 
die oordenkings en gebede op hulle 
eie of saam met hul maat deurwerk.

Chapman se Skrifgefundeerde 
boek is insiggewend en 
lesersvriendelik. Die stewige 
hardebandboek se tweekleurdruk is 
visueel aantreklik. Dis die perfekte 
geskenk vir enige paartjie.

BOEKBEKENDSTELLING

Gary Chapman se The 5 Love Languages: The Secret to Love That Lasts 
is deur Madeleen Botha in Afrikaans vertaal. Die publikasie 5 Tale van 
die Liefde: Oordenkings vir Paartjies word deur CUM Boeke uitgegee.

LIG IN DUISTERNIS

LIG IN DUISTERNIS

30  DIE BOODSKAPPER



Gedurende 2022 het 138 van 202 gemeentes R16,8 m 
aan die GKK (Gemeenskaplike Kerkkantoorkom

missie) beskikbaar gestel om die kerkverband gedienstig 
te wees sodat die volgende sinodale besluite tot uitvoer 
ge bring kon word:

1. Een derde van die 15%bydrae word toegeken aan 
die Afrikaanse Protestantse Akademie (APA) vir die 
opleiding van leraars vir die AP kerkverband.

2. Finansiële hulp word aan kleiner gemeentes verleen 
om: (1) hulle in staat te stel om in ringsverband le
raars bediening te reël; (2) waar daar finansiële nood 
ontstaan by ’n gemeente met ’n leraar, bystand te 
verleen totdat die krisis opgelos is. (Kyk na die ver
duide li king hiervan in ’n volgende paragraaf.)

3. Finansiële ondersteuning word aan afgetrede leraars 
en administratiewe personeel op ’n gedeelte van hul 
mediese premie gebied. 

4. Finansiële ondersteuning word aan stigtersleraars van 
die AP Kerk (Trustfondsleraars) gebied wat op ’n 
laat stadium in hul lewe by die kerkverband betrokke 
ge raak het en nie voldoende pensioenvoorsorg kon 
tref voor aftrede nie.

5. Die daarstelling van ’n groepskema om die ses maan
de versorging van ’n voltydse leraar se weduwee, in
dien hy voor aftrede te sterwe sou kom, oor te neem. 

2022: 15%-bydrae R

Toegeken 16 849 000

Subsidie aan die APA 5 610 000 [33%]

Bedieningshulp 1 793 000 [11%]

Mediese hulp aan 
afgetredenes

2 089 000 [12%]

Trustfondshulp 650 000 [4%]

Groepsversekering vir 
predikante

140 000 [1%]

Sinodale 
Kommissievergaderings

192 000 [1%]

Totale uitgawe vir sinodale 
besluite

10 474 000 [62%]

Administratiewe uitgawes 7 483 000 [44%]

Totale uitgawes 17 957 000 [106%]

Gedurende 2022 was daar ’n R1 108 000 of 6% oor span
dering (gedra uit die Opgehoopte Fonds) ten opsigte 
van die 15%bydrae wat ontvang is.

Hulp aan emeriti 
Die kerkverband kon gedurende 2022 hulp verleen 
aan 125 afgetrede predikante, amptenare en hul gades. 
Hier die hulp het 16% van die 15%bydrae wat ontvang 
is, beloop.

Hulp aan kleiner gemeentes
In ’n kerkverband met 202 gemeentes en 27 038 lidma te, is 
elke lidmaat baie kosbaar. Wat deur genade bereik is, moet 
in stand gehou word. Belangriker is die verkondiging 
van die evangelie aan ’n verloregaande mensdom, sodat 
die koninkryk van God op aarde – die kerk – kan groei. 

Daarom die sinodale opdrag vir voortgaande finan siële 
hulp en ondersoeke na metodes om evangeliebedie ning 
in verafgeleë gebiede waar gemeentes klein is, te bring. 
Gedurende 2022 is 15 gemeentes met ’n gesamentlike 
lid maattal van 803, finansieel ondersteun om hul leraars 
te behou.

Die krag van die Heilige Gees word dag vir dag 
sigbaar daar waar gewillige lidmate vrywil lig 
in die akker van die Here arbei. Maar die son-
de geneigdheid van die mens val dag vir dag 
hier die liefdeshandelinge aan om mense se 
goed bedoelde liefdeswerk verdag te maak en 
in ’n ne gatiewe lig te plaas. Dit lei daartoe dat 
die karakter van gewillige vrywilligheid soms 
ver ander na een van on min en afsydigheid. 

Onmin en afsydigheid lê aan die wortel van vertroe bel de 
verhoudings tussen lidmate, weerhouding van dank
oferbydraes en lidmate wat die kerk verlaat. Die gevolg 
hiervan is ’n tekort aan middele om met die liefdes han
delinge in die kerk voort te gaan, wat weer aanleiding 
kan gee tot finansiële spanning in ’n gemeente.

Met die genade van die Here gaan dit by die meeste ge
meen tes voorspoedig en getuig die uitvoering van die 
si no dale besluite hierbo, daarvan. Soli Deo Gloria.

Aanwending van die 15%-bydrae (2022)
LIG IN DUISTERNIS

Die duiwel was los by die Grammys

… want … die duiwel loop rond 
soos ’n brullende leeu en soek 

wie hy kan verslind. (1 Petr. 5:8)

’n Satanisties-geïnspireerde 
Grammy-opvoering
Sam Smith en Kim Petras, die 
eerste niebinêre en transgender 
duo-kunstenaars om ’n Grammy 
te wen, het hul treffer “Unholy” 
gedurende die 65ste Grammy-
toekenningsaand op satanistiese 
wyse opgevoer.1 In die demonies-
geïnspireerde vertoning het Smith 
op ’n stadium ’n hoëbolhoed 
met duiwelhorings gedra terwyl 
dansers met duiwelagtige maskers 
om hom draai. Daarby het die 
niebinêre sanger (nóg manlik, 
nóg vroulik georiënteer) sy 
duiweldrag afgerond met rooi 
hoëhakstewels, ’n rooi leerbroek en 
’n bloedrooi kraaghemp.

Die transgender, Petras (geslag/
genderidentiteit nie dieselfde as 
biologiese geslag nie), geklee in ’n 
rooi rok terwyl sy in ’n hok optree, 
was omring van sweepswaaiende 
dansers met satanistiese 
hoofbedekkings. Virtuele vlamme 
het aan die hok gelek.

“Godsdiens wil my nie hê nie!”
Petras, wat hul toekenning in 
ontvangs geneem het, het ’n 
emosionele toespraak gelewer: 
“Ek is die eerste transgendervrou 
wat hierdie toekenning ontvang 
en ek wil net dankie sê aan al die 
transgenderlegendes wat deure vir 
my oopgeskop het.”

Toe Petras uitgevra is oor die 
“vurige” optrede op die verhoog, 
was die antwoord dat dit 
geïnspireer is deur die feit dat 
“sy” nie deur godsdiens aanvaar 
is nie. “Baie mense het my en Sam 
geëtiketteer vir waarvoor ons staan, 
omdat dit vir hulle godsdienstig 
onaanvaarbaar is. In my 
grootwordjare het ek oor godsdiens 
nagedink en wou deel daarvan 
wees. Ek het gou agtergekom dat 
godsdiens my nie wil hê nie. So, 
nou maak ek nek styf omdat ek nie 
godsdiens kan kies nie; nek styf 
omdat ek nie kan leef soos hulle 
van my verwag om te leef nie. As 
’n transgenderpersoon is ek in elk 
geval nie welkom by hulle nie.”2 

’n Pfizer-borgskap onder 
verdenking 
Smith en Petras se opvoering is 
onmiddellik opgevolg deur ’n 
borgskapadvertensie van Pfizer. Die 

konserwatiewe politikus, Marjorie 
Taylor Greene, het die volgende 
daaroor getwiet: “Die Grammy-aand 
het Sam Smith se demoniese optrede 
vertoon en is deur Pfizer geborg.”3 
Pfizer het teruggekap en gesê dat sy 
borgskap vir die Grammy-uitsending 
in geheel is en nie vir daardie 
spesifieke opvoering nie.

American Family Association het 
intussen ’n petisie begin waarin 
ondersteuners gevra word om die 
maatskappy aan te spoor om hom 
te distansieer van kontroversiële 
programme: “Pfizer se borgskap 
en advertensies dui daarop dat 
die maatskappy wil hê jou liggaam 
moet gesond wees, maar dit het 
geen kommer oor siele wat die hel 
vier nie,” lui die petisie.

--------------------------------------------------------
1. www.bit.ly/3YMc5L6
2. www.bit.ly/3HXUEQY
3. www.bit.ly/3HTKyAE

Kim Petras en Sam Smith

AP KERK POTGIETERSRUS

Die beginsel van die wysheid is: Verwerf wysheid en verwerf insig deur 
al wat jy besit. Hou dit hoog, dan sal dit jou verhoog; dit sal jou eer 
as jy dit omhels. Dit sal ’n lieflike krans gee vir jou hoof, dit sal jou ’n 
sierlike kroon verskaf (Spr. 4:7-9).

Pragtige matriekuitslae van jong 
belydende lidmate
Nóg die COVID-19-pandemie (toe hulle gr. 10 was), nóg die nadraai 
daarvan kon die AP Kerk Potgietersrus se matrieks van 2022 onderkry. 
Deur die genade van die Here en met harde werk en vasberadenheid 
(ook gedurende beurtkrag) het hierdie pragtige jong gelowiges die 
matriekeindeksamen seëvierend afgelê.

Die Here gee aan sy kinders, sonder verdienste, verskillende gawes 
en ons kan Hom maar net in nederige afhanklikheid daarvoor loof en 
prys. Ook oor jong lidmate van ons gemeente het die Here sy hand 
van genade seënend uitgestrek. 

BCVO-toppresteerders
Gedurende die BCVO se Glansgeleentheid 2023 is die volgende 
oudmatrikulante vereer: Jolanie Nel (Algeheel beste presteerder; beste 
presteerder in Verbruikerstudie, Lewenswetenskap, Landbou) JF van 
der Merwe (Algeheel 2de beste presteerder; beste presteerder in 
Rekeningkunde, Wiskunde, Fisiese Wetenskap); Lezelle Pretorius (Beste 
presteerder in Toerisme, Wiskundige Geletterdheid).

Ons wens al ons oudmatrikulante die seën van die Here toe, waar hul 
paaie ook al heen mag lei.

U sal my die pad van die lewe bekend maak; versadiging van vreugde 
is voor u aangesig, lieflikhede in u regterhand, vir ewig (Ps. 16:11).

Charlotte Möller

Jolanie Nel

JF van der Merwe

Lezelle Pretorius

Belfast Rusoord
Kom maak ons rusoord jou tuiste waar jy in goed toegeruste kamers met opgeleide personeel en 
ander vrolike senior burgers rustig kan raak. 

ONS BIED DIE VOLGENDE: 24 uur mediese versorging • GKTV • 24 uur sekuriteitstoegangsbeheer •  
Drie gebalanseerde maaltye per dag • Aktiwiteite vir elkeen.

PRYSE: Semiversorgend – R6 180 • Verswakte bejaardes – R 6 720.  
Woonstelle: Selfversorgend – Eenmanwoonstel – R2 830 • 1 Slaapkamer R4 500 – 2 Slaapkamer R6 070.

Kontak die bestuurder vir enige navrae:  
Riana de Villiers by 013-253 3121 / 063 663 7449 of e-pos: manager@belfastrusoord.co.za

IS JOU REKENAARBEGROTING 
BEPERK? 

Ons verkoop opgeknapte (“refurbished”) rekenaars,  
skootrekenaars en bedieners. Alle opgeknapte rekenaars  

het ’n waarborg vir een jaar. Ons koerier landswyd! 

Kontak Pieter by 083 214 3521 of pieter@activepc.co.za

A P  K E R K D A S S EA P  K E R K D A S S E

e-pos: pietersburg@apk.co.za

VOLKSHULP 2000
Volkshulp 2000 is gestig in 1991 as 
’n organisasie sonder winsoogmerk, 
en ontvang geen ander inkomstes 

van enige instansies nie. Ons is dus 
afhanklik van ons eie volksgenote wat 
kan help met die onderstaande items.

Vir belastingdoeleindes kan 
Volkshulp 2000 op aanvraag ’n 

Artikel 18A-sertifikaat uitreik met alle 
kontantdonasies wat aan Volkshulp 

2000 gemaak word. Bankbesonderhede 
kan verkry word by ons hoofkantoor.

Indien u oor die volgende items 
beskik wat bruikbaar is, kan u ons 
gerus kontak by ons hoofkantoor 
en ons kom haal dit by u, of u is 

welkom om dit self te kom aflewer.

ONS BENODIG DRINGEND ALLE 
BRUIKBARE ITEMS, WAT DAN WEER 
HELP OM AAN ONS VOLKSGENOTE 

SE BEHOEFTES TE VOLDOEN.

Klere • Skoene • Linne • Huisraad  
Alle bruikbare meubels • Speelgoed • Kos

www.volkshulp.org.za
Tel: 012 755 8201 • Sel: 082 6827454

Adres: Steadlaan 246, Queenswood, Pretoria

BLOKKIESRAAISEL ANTWOORDE:  
FEBRUARIE 2023, BL. 15

Selfsorgakkommodasie met: 

Saal, herberg, kothuise en 
kampstaanplekke. 

NUUT: 4x4-baan, bergfiets- en wandelroetes. 

Ideaal geleë op die N11, 3 ure vanaf  Pretoria.

Skakel Theuns Snyman by 079 274 7978

AP KERK NYLSTROOM/WATERBERG

Bevestiging van ds. Herman Erasmus
Op Saterdag 7 Januarie 2023 het ons gemeente ons 
nuwe herder en leraar, ds. Herman Erasmus, ontvang. 
Ds. Arno Nieuwhof (AP Kerk Ellisras/Marken) het die 
bevestiging waargeneem. Die tema van sy boodskap 
was: “Vertrou op God.” Sy boodskap in kort was dat 
twee groepe mense deur die Rooisee getrek het. Die 
een groep het op God vertrou en heel anderkant 
uitgekom. Die ander groep het dieselfde roete gevolg, 
maar nie op God vertrou nie en omgekom.

Bevestiging én huweliksherdenking
Besonders aan hierdie bevestiging was dat 
ds. Herman en suster Melanie hul 17de 
huweliksherdenking gevier het! Die gemeente wens 
ons nuwe leraarspaar geluk met hierdie mylpaal. 

Ná die ontvangs het die susters ruim gesorg vir 
die innerlike.

Stoffel Visser

AP KERK LEEUDORINGSTAD

Belydenisaflegging
Op 13 November 2022 het Bernu Bonthuys sy geloof 
in die drie-enige God bely. Die belydenisaflegging is 
waargeneem deur ds. Thys Burger.

Ds. Wessel Swart het die finalejaaronderrig hanteer.

Ingestuur

Bevestiging van ds. Herman

Smaaklike ete

Ds. Thys, Bernu Bonthuys en ds. Wessel Swart

EDENPARK KAMPEEROORD
Edenpark Kampeeroord is in die hartjie van die Waterberg-

distrik geleë, 14 km buite Naboomspruit. Ons bied 
31 luukse kampeerstaanplekke, elk met privaat ablusie- en 
opwasgeriewe. Kom beleef die rustigheid van die Bosveld.

www.edenpark.com 
082 455 9320 | edenparkoord@gmail.com

Wili-werk-ni
Ten volle toegeruste vakansiewoning op die 

grens van Margate en Uvongo. Loopafstand na 
die strand. Pragtige see-uitsig. Billike tariewe.

Skakel Willie of Poppie Brits: 071 696 0344 of 082 746 4852
Queenstraat 18, Uvongo

VOORNEMENDE EN HUIDIGE KOVSIES: Vind u geestelike tuiste en skakel in by ons bedrywighede.  
AP Kerk Bainsvlei – Kontak ons by 082 614 5857.

PRYS: R120

PRYS: R175

PRYS: R75

BESOEKERS WELKOM! 

AP KERK WARMBAD: Eredienste 9:00, AP kerk gebou, h.v. Katjiepiering- en Huilboslaan. 
Navrae: Wilma Smith, 014 161 0676 of 079 703 4304; Oudl. Willie Conradie, 082 923 5935

AP KERK KNYSNA: Eredienstye is 10:00 te Cearn Hall, Hallstraat, Leisure-eiland, Knysna. 
Navrae: Oudl. Christo Matthee, 083 769 9313 of 044 382 1510 (na-ure)

AP KERK BRAKRIVIER: Besoekers, nuwe intrekkers en vakansiegangers is hartlik welkom by ons erediens Sondae 
om 09:30 in ons kerkgebou te Seesterlaan 2A, Reebokhoogte. Leraar: Vakant, preekreëling met prof. R Marè. 
Kerkraadsvoorsitter: Oudl. Bernie Niehaus, 073 157 6174; Saakgelastigde: Steve Olivier, 083 564 4709

AP KERK SUIDKUS: Eredienste 09:00. AP kerkgebou, Alexander weg 58, Gayridge, Margate. 
Navrae: Kobie Jacobs, 039 313 5181 of 082 896 3236

AP KERK RIVERSDAL: Alle vakansiegangers en nuwe intrekkers is hartlik welkom by ons eredienste wat elke 
Sondag om 10:00 in ons AP kerkgebou, Heidestraat, Riversdal gehou word. Stilbaai nog geen tye beskikbaar nie.
Saakgelastigde en Kassier: Annalize Horn, 072 637 0380 of e-pos: apkriversdal@gmail.com

AP KERK GANSBAAI: Die AP Kerk Gansbaai (vroeër Onrusrivier) nooi alle besoekers, vakansiegangers en be lang-
stellendes om ons dienste die tweede en die vierde Sondag van die maand om 10:00 op Gansbaai by Birkenhead 
Bootklub, Gansbaaihawe by te woon. 
Kontakpersone: Oudl. Brakel Beukes (sr.), 071 060 6093 of Annatjie Otto, 028 381 9940

AP KERK GROTER DURBAN: Alle besoekers, nuwe intrekkers en vakansiegangers (kom gerus in jul va kan sie  klere) 
van Scottburgh tot Stanger word uitgenooi na ons erediens op Sondae om 09:00. Adres: Titrenweg 240, Seaview, 
Durban. GPS-koördinate: -29,900517, 30,965079. Navrae: Elsabé Roodt, 082 444 0860

AP KERK MOSSELBAAI: Alle vakansiegangers is hartlik welkom by ons eredienste Sondae om 09:00 in ons 
kerkgebou te Soetdoringstraat, Heiderand, Mosselbaai. Persone van elders wat in die hospitaal is, kan ons ook 
kontak. Kerkkantoor: Maandag – Vrydag: 09:00 – 13:00. 
Leraar: Ds. Dawie Pretorius, tel.: 082 771 7011 of tel.- en faksnr.: 044 693 4674

AP KERK NAMAKWALAND: Die AP Kerk Namakwaland (Springbok) nooi alle besoekers, nuwe intrekkers, 
vakansiegangers en belangstellendes om Sondae die erediens om 09:00 by te woon. Die straatadres is Kowie 
Cloetestraat, Springbok. Navrae: Anton Keyter, sel: 082 920 9579

AP KERK GEORGE: Besoekers en nuwe intrekkers is hartlik welkom by die gemeente se eredienste elke Sondag in 
die kerkgebou op die hoek van St. Pauls- en Johnstraat, Denneoord, George. Eredienste: Die ere diens tye verander 
vanaf 7 April 2019 van 10:30 na 09:30. Saakgelastigde: Rosa van Staden 082 759 2720

www.liginduisternis.co.za  
boekwinkel@liginduisternis.co.za

AP KERK BRAKRIVIER 

Basaartyd!
Ná al die COVID-19-inperkings kon ons 
op 1 Desember 2022 ’n lekker basaar of 
dankfees hou. Die meegaande collage gee 
’n kykie van alles wat op die “spyskaart” 
van ons groot basaar was.

’n Besondere 
geloofsbelydenisaflegging
Op 11 Desember 2022 was die gemeente 
van Brakrivier getuie van ’n jongman se 
belydenis van geloof. Ruben Marè was 
’n dooplidmaat van die gemeente op 
Riversdal. Sy oupa se broer, prof. Roelof 
Marè, is egter predikant van die Brakrivier-
gemeente en het Ruben as baba gedoop. 
Hy het Ruben se belydenisaflegging op 
Brakrivier waargeneem. Wat ’n besonderse 
geleentheid! 

Vanweë ’n kragonderbreking wat die 
hele diens geduur het, moes Ruben sy 
belydenisaflegging in halfdonkerte doen.

Ons hartlike gelukwensing aan sy ouers 
en familie.

Janine du Plessis

Basaar

Geloofsbelydenis

OORNAG TE BLOEMFONTEINOORNAG TE BLOEMFONTEIN
Selfsorgoornagkamers elk met:

minikombuis en –badkamer, lugreëling, TV, braai- en 
vriesgeriewe, veilige onderdakparkering.

Slaap 1–4 en 1-5. Naby N1.

Skakel Belie by 051 433 2635 of 072 342 7530

Gariepdam
Bekostigbare oornagverblyf, goed geleë in die 

middel van SA, tussen Gauteng, Kaap, Natal en 
Oos‑Kaap. Verskeidenheid opsies beskikbaar, vanaf 

enkelpersone tot groot gesinne, asook groepe. 
Veilige parkering in ’n rustige omgewing.

Kontak Debbie: 082 326 5714

Natal Suidkus – Southport
Lekker, gerieflike selfsorgtuinwoonstelle  
te huur vir vakansie. Ten volle toegerus. 

Loopafstand van die see, braaigeriewe, see-uitsig, 
DStv, ens. Tariewe vanaf R350 per dag. 

Kom ontspan in ’n rustige stil omgewing! 
Kontak Hendrie: 072 932 1070

SUIDKUS MARGATE
Loopafstand van hoofstrand.  

2 Slaapkamers (slaap 6). See- en branderuitsig  
vanaf balkon. 2 x onderdakparkering

Skakel Liezl vir tariewe: 082 311 9210 of  
skakel of sms Thys: 082 921 1922

Die waterstroom wat vanaf Tafelberg gevloei het, is in 
’n kanaal of grag deur Kaapstad se hoofstraat tot by 

die see gelei. Weerskante van die grag was loopvlakke 
met talle brûe oor die kanaal. Hierdie hoofstraat was toe 
Heerengracht genoem.

In die 1800’s is Australië deur Brittanje as ’n strafkolonie 
gebruik. Jaarliks het tot 20 skepe Britse misdadigers na 
Australië geneem. Ongeveer 162 000 misdadigers is so 
na Australië gestuur. Van hier kom die ou grappie dat 
Australiërs baie spesiale persone is – hulle is met die 
hand uitgekies deur die beste regters in Brittanje!

In April 1849 het die Britse regering besluit om die Kaap 
ook so ’n strafkolonie te maak. Buitendien is die Kaap 
baie nader aan Brittanje as Australië. Toe die Kapenaars 
daarvan hoor, het dit ’n woedende reaksie uitgelok. 
Vergaderings is gehou en petisies teen die Britse besluit 
is opgestel. 

In Julie 1849 is ’n weerstandsbeweging bekend as die 
“Antibandietebeweging”in Kaapstad gestig. Prominente 
sakeleiers is op die bestuur verkies. Hercules Jarvis, die 
burgemeester van Kaapstad, is as voorsitter verkies. 
Die sekretaris was die invloedryke John Fairbairn wat 
’n koerant uitgegee het. Hy en Thomas Pringle het toe 
reeds die geveg om mediavryheid aan die Kaap gewen. 

In September 1849 gooi die Britse skip, die Neptune, 
in Kaapstad se hawe anker. Aan boord was 289 Britse 
mis da digers wat vir Kaapstad bestem was. Die meer-
der heid van Kaapstad se bevolking was by die hawe om 
te verseker dat geen misdadiger voet aan wal sit nie. Die 
kerk klokke en brandweerklokke is gelui om nog meer 
mense na die hawe te bring.

Sir Harry Smith, as Kaapse goewerneur, se opdrag was 
om die skip en die misdadigers aan wal te bring. Sir 
Harry was onder geweldige druk. Hy het kort vantevore, 
sonder die toestemming van die Britse regering, ’n groot 
gedeelte van Xhosaland by die Kaapkolonie gevoeg. Dit 
het tot ernstige botsings met die Xhosas gelei. Hierdie 
eensydige optrede van hom het hom baie ongewild by die 

Britse regering gemaak. Deur die misdadigers te ontvang, 
wou hy die regering se guns terugwen. 

Hy was net so ongewild in Kaapstad. Daar was talle 
voorbeelde in die verlede waar hy billike versoeke van 
die Kaapse burgers geïgnoreer en sy eie wil op hulle af-
ge dwing het. Nou het hy die samewerking van die Kaapse 
leiers nodig gehad. Sonder hulle samewerking kon hy nie 
die probleem van die misdadigers in die hawe oplos nie. 
Sy tydelike oplossing was om opdrag te gee dat geen mis-
da diger aan land mag kom voor daar nie ’n antwoord van 
die Britse regering kom op die petisies en versoeke wat 
aan hulle gestuur is nie. Met die stadige skeepsverkeer 
daardie tyd na Londen en terug, kon dit maande neem. 
Hy het verder opdrag gegee dat die Neptune na Valsbaai 
omvaar en naby Simonstad anker gooi.

Die weerstandskomitee het permanente wagte by Si-
mon stad uitgesit om te kyk of daar nie pogings is om 
die mis da digers skelm in die nag aan land te neem nie. 
Hulle het ook ’n belofte afgelê dat enige persoon wat die 
re ge ring of die skip help, uit die gemeenskap verban sal 
word. Padblokkades is opgestel om te verhoed dat enige 
voor rade na Simonstad en die skip kan gaan. Enige gerug 
dat ’n slaghuis of bakkery voedsel aan die skip voorsien 
het, is ondersoek met die oog op ’n totale boikot van so 
’n besigheid.

Aan boord van die skip het ’n koskrisis ontstaan. Ná ’n 
maand het sir Harry in die middel van die nag amptenare 
na kolonel Stanford gestuur en gevra of hy nie kan help 
met kos vir die skip nie. Stanford het ’n plaas by die 
huidige Gordonsbaai gehad. Van daar kon hy skelm met 
’n boot voorrade direk na die skip by Simonstad neem 
en die padblokkades vermy. Stanford het sy buurman, 
ene Morkel, gevra om hom te help.

Toe dit bekend word dat Stanford en Morkel die onderlinge 
belofte om nie die skip te help nie, gebreek het, het die 
gemeenskap in woede teen hulle gereageer. Hooimiede 
op hul plase is aan die brand gesteek. Hulle kinders is uit 
die skool gesit. Skuldeisers het onmiddellik al hul skuld 
opgeëis en die banke het geweier om verder met hulle 

met Pieter & Pieter met Pieter & Pieter 

Waar kom Adderleystraat in Kaapstad se 
naam vandaan?
Dr. Pieter Mulder

Die naam van Kaapstad se hoofstraat is in 1850 vanaf Heerengracht na Adderley verander. 
Wie was hierdie Adderley wat so belangrik geag is dat die inwoners van Kaapstad eenparig 
so besluit het?

IN DIE SPORE VAN GISTER

Vervolg op bl. 40

“Pappa, kan ek saam met my maats op ’n matriek
vakan sie Margate toe gaan? Ek belowe ek sal 

my self in die huis toesluit wanneer hulle by klubs gaan 
kuier.” Oorkant aan die etenstafel sit my 18jarige dogter 
en kyk my vol verwagting aan. Haar oë blink en daar is 
’n lewens vreugde wat uit haar straal. 

Hoe lekker is dit om jou kinders te sien grootword! 
Van wankelrige babatreetjies tot selfversekerde jong 
vol was senes aan die einde van hul skoolloopbaan. Orals 
in ons pragtige land sien ouers uit na die dag wanneer 
hul kinders uiteindelik groot is. Tog is ons dikwels traag 
om hulle uit die huis te laat gaan, want ons koester die 
ge luk kige gesinstye saam met hulle. Desondanks wil ons 
hulle gevestig sien in ’n beroep met ’n goeie inkomste, 
’n huis met die regte adres, die regte lewensmaat en ’n 
liefdevolle gesin. 

Ongekende vryheid
Dikwels kan ons kinders nie wag om die huis te verlaat 
nie – nie omdat hulle nie meer vir ons lief is nie, maar 
omdat hulle baie opgewonde is om die ongekende vry
heid wat ná matriek op hulle wag, eerstehands te ervaar. 
Ná die eindeksamen is daar nou nie meer ’n skoolklok 
wat jou lewe regeer en skoolreëls wat jou lewe rig nie. 
Onderwysers kan jou nie meer hiet en gebied en (soos 
matrieks soms dink) sommer net jou lewe versuur nie. 
’n Matriekvakansie ná die eindeksamen is dikwels baie 
ma trikulante se eerste proesel van “groot wees” en onge
kende vryheid. Negatiewe groepsdruk maak dat hulle 
dit egter as ’n absolute “moet” beskou en gewoonlik alles 
in hul vermoë doen om hierdie vryheid gevier te kry.

Die kinders is nou groot
Talle pa’s en ma’s worstel jaarliks met die vraag: matriek
vakansie of nie? “Laat die kinders gaan, hulle is nou 
groot,” is dikwels die raad wat ’n mens by ander ouers 
kry. Of: “Hulle is nie meer klein nie, hulle moet gaan. Jy 
kan hulle nie vir altyd beskerm nie.” En dan natuurlik: 

“Twyfel jy aan die manier hoe jy jou kinders groot ge
maak het?” Dit bring verantwoordelike ouers nie nader 
aan ’n antwoord nie.

Die media maak dit ook nie makliker om te besluit 
nie. Jy het immers op YouTube gesien hoe matrieks 
kan rinkink terwyl hulle hierdie nuwe vryheid letterlik 
indrink. Enigiets wat kan dronk maak, word uitbundig 
in keelgate afgegooi. Enigiets word gerook, gebruik en 
gedoen om ’n lekker tyd te hê. Aan die ander kant is 
geldjagters daarop uit om munt te slaan uit matriek ouers 
en word die Plett Rage in Plettenbergbaai, Matriek baai 
in Mosselbaai en die gewilde matriekvakansie aan boord 
van die luukse MSC Orchestra, eksklusief bemark. 
Woorde soos “luukse verblyf”, “lipleklekker etes”, “ge
wilde kuns te naars” en “in ’n veilige omgewing” word 
ge bruik om ouers hul swaarverdiende geldjies te laat 
ofer. 16 Sep tember 2022 se opskrif van een van Maroela 
Media se promosieartikels het dit uitbasuin: “Gun jou 
kind ’n veilige en bekostigbare matriekvakansie.” Dié 
opskrif laat dit soos ’n reg eerder as ’n voorreg klink. 

Christenouers?
Wat my dwars in die krop steek, is dat matriekvakansies 
oral deur Christenouers verdedig word as iets wat hier 
is om te bly en dat ouers daarmee vrede moet maak. Op 
Afrikaans.com skryf Annelie van Jaarsveldt “... daarom 
moet ’n mens die perd na die beste van jou vermoë opsaal 
en hoop jy val nie af nie.” Nêrens lees ek êrens in enige 
sosialemediaplasing dat sommige van die dinge wat op ’n 
matriekvakansie gebeur, onaanvaarbaar vir kinders van 
die Here is nie. Uitsprake soos die volgende is algemeen:

•	 “Moenie onder die invloed bestuur nie, kry ’n uber 
of taxi om jou huis toe te neem wanneer jy te veel ge
drink het.” Word kinders nie in ouerhuise geleer dat 
dit verkeerd is om dronk te word nie (vgl. Efés. 5:18)? 

VAN KARSTOELTJIE TOT BESTUURDER

Wanneer is ’n kind groot?
Pieta Oosthuizen1

________________________________________________________________

1 Voormalige skoolhoof van CVO Dankbaar en skrywer van Deur die oë van 
’n man.

•	 “Koop tog ’n pakkie kondome by die apteek – jy 
bring nie vir my ’n vakansiebaba huis toe nie!” Leer 
ouers nie meer hul kinders dat voorhuwelikse seks 
onaanvaarbaar is en net tussen een man en een vrou 
binne die huwelik mag plaasvind nie?

•	 “Julle kan my kar leen. Jy het mos laas week jou li
sensie gekry en jy ry mos lekker op die plaas rond.” 
My hart word koud wanneer ek dink dat my enigste 
dogter, van Bloemfontein na Margate toe en terug, 
saam met iemand moet ry wat nog nie ryfiks is nie en 
geen ervaring van die langpad, taxi’s, trokke, slaggate 
of spoedvrate het nie.

Dit laat my wonder oor onverantwoordelike ouers en 
die manier hoe ouers hul kinders grootmaak. Weet ons 
wat beteken ’n Geesvervulde lewe? Weet ons van ’n lewe 
van dankbaarheid in antwoord op God se genade en 
vergifnis? Weet ons dat gelowiges in die wêreld is, maar 
nie van die wêreld nie?

Dit laat my wonder of kinders groot is wanneer hulle 
klaar is met skool. Is hulle groot wanneer hulle die eerste 
keer ’n dronkpartytjie hou? Is hulle groot wanneer hulle 
kan spog dat hulle al seks gehad het? Is hulle groot 
wanneer hulle sewe onderskeidings in die eindeksamen 
behaal? Hoe groot is matrikulante wat ten alle koste 
aandring op ’n matriekvakansie? 

Ware volwassenheid
Ons moet besef dat ons (en ons kinders) eers waarlik 
volwasse is wanneer:

•	 daar ’n persoonlike verhouding met Jesus Christus 
bestaan wat uitloop op ’n Godverheerlikende lewe. 

•	 jy geleer het om “nee” te sê.
•	 jy besef dat drink en dronk wees jou nie aanvaar baar 

maak nie, maar eerder ’n klad op jou naam is. 
•	 jy geleer het om drank verantwoordelik te gebruik.
•	 jy die huwelik as heilig beskou en saamslaap los vir 

die dag wanneer jy getroud is.

Ouers wat hul kinders tot ware volwassenheid lei, lei 
hulle om soos Christus te leef. Dit is nie ouers se taak 
om wat sleg is, goed te praat ter wille van hul kind se 
goeie gesindheid nie. Ons moet rol mo del le wees waar na 
hulle kan opkyk. Woorde wek, maar voorbeelde trek. 

Bou saam aan hiérdie soort volwassenheid. Leer kinders 
dat gelowiges ook die lewe mag geniet, maar met ma
tig heid en verantwoordelikheid. Skerp ’n Geesvervulde 
dank baarheidslewe in ... as jy in jou huis sit en as jy op pad 
is en as jy gaan lê en as jy opstaan (Deut. 6:7). Wanneer jou  
kind geestelik volwasse is, kan jyhom/haar met ’n ge rus te 
hart saam met vriende laat vakansie hou. Niks of nie mand 
kan hulle immers ooit uit God se hand ruk nie.

Vervolg vanaf bl. 38

Waar kom Adderleystraat in Kaapstad se naam vandaan?
besigheid te doen. Waar Stanford in sy perdekar gery het, 
is hy met tamaties en selfs met klippe bestook. Weens 
sy skuld moes hy binne ’n kort tydjie sy plaas verkoop. 
Hy het as ’n gebroke man die Kaap verlaat en is terug na 
Brittanje. Daar het koningin Victoria, waarskynlik op 
versoek van sir Harry, 5 000 pond aan hom gegee as be-
ta ling vir dienste aan Brittanje gelewer en hom tot rid der 
geslaan. Sir Harry was verplig om ’n eie regeringsbakkery 
en -slag huis te skep om die skip van voorrade te voorsien.

Sonder dat die Kapenaars daarvan weet, is daar in 
hierdie tyd ’n debat oor die Kaapse misdadigerkrisis in 
die Britse Parlement gevoer. Charles Adderley, ’n jong 
konserwatiewe parlementslid, het die regering vurig 
gekritiseer oor hul besluit. Adderley se sterk toespraak 
oortuig die meerderheid parlementslede. Die besluit om 
Kaapstad ’n strafkolonie te maak, is omgekeer.

Ná vyf maande wat die skip voor anker lê, kry die Neptune 
opdrag om na Australië te vertrek. In Kaapstad volg een 
van die grootste feesvierings nog. Vuurwerke verlig die 

stad. Meer as 160 Kapenaars neem deel aan ’n amptelike 
onthaal om hul oorwinning te vier. Sestien heildronke 
word gedrink terwyl die ete tot laatnag aanhou. Baie van 
hierdie heildronke was op Adderley.

Die volgende week het die burgemeester voorgestel dat 
Heerengracht se naam na Adderley verander. Die mosie 
is eenparig aanvaar.

Twee verdere positiewe gevolge het op die weer stands- 
 ko mi tee se oorwinning gevolg. Sir Harry Smith is kort daar-
na na Brittanje teruggeroep en ’n eie Kaapse parlement 
is toe ge staan. Die leiers van die weerstandskomitee is 
op de mo kratiese wyse as van die eerste parlements- 
lede verkies.

Later jare sou dit blyk dat die misdadigers Ierse rebelle 
was wat vir Ierland se vryheid geveg het en so veroordeel 
was. Miskien sou hulle die Kaapse bevolking versterk het 
as in ag geneem word dat die Iere tydens die Tweede Vry- 
heidsoorlog aan Boerekant teen die Britte geveg het.

LIG IN DUISTERNIS

LIG IN DUISTERNIS

No. 170 • Maart 2023liefde?WAT IS

Dit is ’n vraag waaroor ek self al baie gewonder het. Ek vermoed dat 
die meeste mense die woord gebruik sonder dat hulle regtig verstaan 

wat dit beteken. Ons gebruik dit wanneer ons van honde en kos, van 
ons familie, oor ons huweliksmaat of oor ons verhouding met God praat. 
Al verstaan ons nie al die betekenisse daarvan nie, is dit tog vir ons ’n 
belangrike woord wat iets spesiaal beteken.

Die Nuwe Testament is nie in Afrikaans geskryf nie, maar in Grieks. Waar 
ons in Afrikaans een woord vir liefde het, het Grieks vier woorde wat 
elkeen van ’n ander soort liefde praat: storge, philia, eros, agape. 

Om te verstaan hoe ernstig die Bybel oor liefde is en wat dit daaroor leer, 
moet ons weet wat hierdie vier woorde beteken.

STORGE

Dit is die onvoorwaardelike, natuurlike liefde wat familielede vir 
mekaar het. Dit is nie iets waarna jy soek nie, jy sal maar net op ’n 
dag agterkom dat dit daar is. Wanneer ’n ma byvoorbeeld haar nuwe 
babatjie vir die eerste keer sien, is sy sommer dadelik lief vir hom of 
haar. Net so is jy dadelik lief vir jou oupa of ouma – jy hoef hulle nie 
eers lank of goed te ken nie. Hierdie soort liefde kan langs of saam 
met ander liefde staan. Wanneer ’n man en ’n vrou lank getroud is, het 
hulle ook hierdie tipe liefde vir mekaar. Die gevaar van hierdie liefde is 
dat mense dikwels verwag om so liefgehê te word, al doen hulle goed 
wat jou seermaak.

Die Here het ons gemaak om lief te hê – Hy is mos ’n God van liefde! 
Wanneer ons enige van die vier soorte liefde terughou, is ons nie getrou aan 
ons skepppingsdoel nie. Ons moet dus altyd daarop ingestel wees dat die 
fokus van ons liefde reg is en dat die redes waarom ons op daardie maniere 
liefhet, eerlik is.

PHILIA

AGAPE 

EROS 

Dit is die vriendskaplike, broederlike liefde wat mense vir mekaar het 
wat dieselfde doel of ideaal nastreef – die liefde wat naby en dierbare 
vriende vir mekaar het. Vir mense van die antieke tyd was vriendskap 
die hoogste en heerlikste vorm van liefde, maar vandag word dit byna 
heeltemal geïgnoreer. Hierdie liefde vra tyd en opoffering van albei 
partye. Die gevaar van hierdie liefde is dat die vriendskapsbande so 
sterk word dat niemand van buite deel daarvan kan word nie (dink aan 
“klieke”). Sterk vriendskapsbande maak dit ook moeilik om jou vriend of 
vriendin te berispe oor ’n verkeerde daad.

Dit is die onbaatsugtige, opofferende en onvoorwaardelike liefde wat die 
Here Jesus vir sy Vader en sy volgelinge het. Dit is nie ’n selfsugtige liefde 
wat vra watter voordeel ék kan terugkry nie. Dit vra eerder wat ek vir 
ánder kan opoffer. In ’n sekere sin is storge, philia en eros almal oefenskole 
vir agape. Dit berei ons voor om só lief te hê. Die gevaar van hierdie liefde 
is dat ons dit nie uitleef nie, terwyl ons op al die ander maniere liefhet.

Dit is die romantiese, fisiese liefde wat twee verliefde mense vir mekaar 
het. Vriende praat nie die hele tyd oor hul vriendskap nie, maar verliefdes 
kan nie genoeg oor hul liefde vir mekaar praat nie. Die gevolg van eros 
is dat jy jou geliefde se belange bo jou eie stel en dat jy vreugde daaruit 
put om daardie een te dien. Die gevaar van hierdie liefde is dat die 
verliefdes só kan liefhê, dat hulle mekaar daarmee kan “doodsmoor”. 
Dan verander hierdie passievolle liefde in jaloesie en haat.

Groete, ds. HenningGroete, ds. Henning

• Abner • Christus • Dawid • Diepte • Dinge • Dood • Ekron • Engele • Gejuig  
• Geskrywe • Gespaar • Gesterf • Gevaar • Hewige • Honger • Hoogte • Inbring  

• Ingang • Intree • Isai • Israel • Jongman • Juda • Koning • Lewe • Liefde • Magte 
• Naaktheid • Ontwil • Opgewek • Owerhede • Poorte • Regverdig • Saul • Seun  

• Siel • Skei • Skenk • Skepsel • Slagskape • Swaard • Tent • Wapens

GEESTELIKE GROEI

Opgestel deur  
Daleen Pienaar

Deel 1: Woordsoek. Deel 2: Gebruik die ongebruikte letters (van links na regs gerangskik 
tussen woordsoekwoorde) om die volgende aanhaling oor “Geestelike groei” te voltooi: 
“Ons is lafaards wanneer ons teenoor die Bose te staan kom, want ons weet ons staan 
geen kans nie. ____________________________________________________________
______________ Christus, wat in ons plek sou staan en namens ons die vyand oorwin.”

Erkenning: Ds. Schalk Strauss, “Geestlike groei: Selfversekere toetrede,” in Onder sy Heerskappy, 42.

BLOED AAN DIE DEURKOSYNE (EXODUS 11-12)
Die hele Egipte het baie stil geword. 
Die plae wat die Here gestuur het, 
het die Egiptenaars se lewens baie 
sleg gemaak. Daar was baie min 
bome en plante oor. Kos was skaars. 
Hulle het nie geweet wat om te 
doen nie. 

Die Here het nou al nege keer vir 
Farao gesê om die Israeliete te laat 
trek en al nege keer het Farao nie 
geluister nie. 

Die Here het nou weer met Moses 
kom praat. 

“Maak gereed,” het Hy gesê, 
“vanaand gaan julle uit Egipte trek.” 
Die Here het vir Moses verduidelik 
wat die Israeliete alles moet doen 
en daarna het Moses dit weer aan al 
die mense gaan verduidelik.

Later daardie aand het elke pa in 
Israel ’n lam wat heeltemal gesond 
was, geslag. Nadat hy die lam 
geslag het, het hy van die lam 
se bloed geneem en dit aan die 
deurkosyn van sy huis gesmeer: aan 
die bokant en aan die sykante.

“Waarom doen ons dit?” het een 
seuntjie gevra. Die pa het geglimlag 
en langs die seuntjie op sy hurke 
gaan sit. 

“Sien jy hierdie lam? Sien jy sy bloed 
aan ons deurkosyn?” het hy gevra. 
“Die Here gaan vanaand sy Engel 
deur Egipte stuur. Hierdie Engel 
moet in elke huis die oudste kind 
kom doodmaak. Maar as die Engel 
by ’n huis kom waar die bloed van 
die lam aan die deurkosyn gesmeer 
is, sal hy verbygaan. Hierdie lam 

gospelimages.com

moes doodgaan sodat ons kan bly 
lewe. Hy het in ons plek gesterf.”

Later het dit donker geword. Die 
Israeliete het almal saam aan God 
se spesiale ete, die Pasga, geëet. 
Die Israeliete moes die lam se vleis, 
ongesuurde brood en bitter kruie 
eet. Ongesuurde brood is plat 
brood wat geen suurdeeg het nie. 
Suurdeeg is dit wat brood laat rys 
sodat dit lekker smaak. Voordat 
hulle kon eet, moes hulle hulself 
eers reg aantrek vir ’n lang reis. 
Hulle moes gereed wees om vinnig 
te trek.

Om middernag het die Here die 
doodsengel gestuur. Hy het in die 
Egiptenaars se huise ingegaan. Hulle 
het nie ’n lam gehad wat in hul plek 
gesterf het nie, daarom is daar baie 
mense in Egipte dood. Selfs die 
oudste prins, die kroonprins, het in 
sy slaap doodgegaan. Oral waar die 
Engel klaar was, het mense begin 
huil omdat hulle kinders dood was. 

Toe die doodsengel klaar deur die 
hele Egipte getrek het, het hy ook 
na Gosen gegaan. Gosen is die 
land waar die Israeliete almal gebly 
het. Toe die doodsengel die bloed 
aan hul deurkosyne sien, het hy 
verbygegaan. Die Israeliete het bly 
lewe omdat die bloed van die lam 
aan die deurkosyne gesmeer was. 
Die bloed het vir die doodsengel 
vertel dat ’n ander een klaar in 
hierdie huis doodgegaan het, 

daarom hoef daar nie nog iemand in 
hierdie huis te sterf nie.

Dit was ’n aand vol groot hartseer 
vir die Egiptenaars. ’n Paar manne 
het na Moses en Aäron gekom met 
’n boodskap van Farao af – hy wou 
met hulle praat. Toe hulle by Farao 
kom, was hy ook baie hartseer. 

“Vat julle goed en trek dadelik weg. 
Ek soek julle nie meer hier nie!” het 
Farao gesê.

Toe hulle dit hoor, het hulle vinnig 
teruggegaan. God se kinders kon 
uiteindelik trek! In ’n groot groep 
het hulle begin stap. Al die mans en 
vroue, al die seuns en dogters, al die 
diere – almal! Dit was ’n baie groot 
groep mense. 

Vir baie jare het hulle as slawe 
vir die Egiptenaars gewerk, maar 
nou was hulle nie meer slawe nie. 
Hulle was vry! Die Here het hulle 
vrygemaak en Hy gaan hulle nou na 
die Beloofde Land terugvat. 

Van daardie dag af moes die 
Israeliete elke jaar die Pasga eet. 
Hierdie spesiale ete het hulle help 
onthou hoe God hulle vrygemaak 
het. Hulle moes daaraan dink dat 
hulle kon lewe omdat die lam in 
hulle plek doodgegaan het. Hulle 
moes ook onthou dat, soos die lam 
se vleis hulle sterk gemaak het om 
te kan trek, God sy kinders sterk 
maak om vir Hom te lewe.

Kort ná die skole vir 2023 geopen het, het Lig in Duisternis Uitgewers se 
kameraspan ’n bietjie by CVO Pretoria gaan kuier. Ons het ’n onderhoud 
met een van hulle graad 1-leerlinge, Henrich Erasmus, gevoer. 

Henrich is ses jaar oud en is ’n dooplidmaat van die AP Kerk Pretoria-
Oos. Hulle kerk het twee dominees: prof. Koos Adendorff en ds. Attie 
Boshoff. Henrich se pa en ma is Wynand en Suzanne en hy het ’n ouer 
boetie, Wian, en ’n ouer sussie, Mienke.

Henrich is opgewonde om in die “groot skool” te wees. By die skool moet 
hulle saal toe gaan om “van die Here te leer”. Daarna kom hulle terug klas 
toe om hul skoolwerk te doen. “Ons werk in ons boeke,” vertel hy. Hy kan 
alreeds sy naam skryf, maar hy leer nog so bietjie om sy van te skryf.

Ander kinders mis hulle ma’s as hulle vir die eerste keer skool toe gaan, 
maar Henrich het ’n voëltjie by die huis waaroor hy meer bekommerd is. 
Hy is bang die voëltjie gaan dood omdat sy ma nie mooi na hom kyk nie, 
want “’n mens moet vroeg opstaan om vir die voëltjie kos te gee”.

Ons wou by Henrich weet of hy bang was toe hy die eerste dag skool 
toe moes gaan. “Ek het gestres, maar ek was nie bang nie,” het hy ewe 
kordaat geantwoord.

Ons kuier saam met 

Henrich 
Erasmus 

7



Op sy eerste skooldag 
het hulle begin leer om 
te lees en hulle het ook 
in hul boeke gewerk. 
Hulle het uitgeknip en 
papiere in hul boeke 
geplak. Hy hou baie 
van sy juffrou. “Sy is ’n 
bietjie kwaai, maar nie só 
kwaai nie. Sy raas net as 
’n mens stoute goed in 
die klas doen.” Gelukkig 
het Henrich nog nie raas 
gekry nie.

Vir hom is pouse die 
lekker ste deel van die 
dag, want hulle speel 
“touchers” en weg-
kruipertjie en hulle bou 
sandgoed in die sandput. 
Vir sy eerste skooldag 
was daar ’n broodjie en 
druiwe in sy kosblik.

Volgens Henrich is sy 
pa slimmer as sy ma, 
want hy werk baie op die 
rekenaar en hy is veral 
goed met skaak. ’n Mens moet slim wees as jy goed is met skaak, meen 
Henrich. Henrich speel ook skaak en reken hy is baie “slim” daarmee, 
maar hy hou ook baie van geografie. “Dit is as ’n mens leer van die 
wêreld.” Hy kan al die planete se name opnoem (maar net in Engels, want 
dit is hoe hy dit geleer het).

As hy eendag groot is, wil hy graag ’n boer word. 

As jy graag na die volledige video wil kyk,  
gaan loer gerus by www. youtu.be/DIx311Sbxy4

